
   
 

ᐱᓇᓱᒐᙯᓐᓇᑎᑦᓯᒐᓱᐊᕐᓂᒧᑦ ᐱᓇᓱᕝᕕᒃ  
 

ᐱᓇᓱᐊᕐᑕᐅᔪᕕᓂᕐᓂᒃ ᑐᓴᕐᑎᓯᒍᑏᑦ  
ᓄᕕᐱᕆ 2022-ᒥᑦ ᕕᕈᐊᕆ 2023-ᒧᑦ  

 
ᐱᓇᓱᕝᕕᐅᑉ ᐱᓇᓱᐊᕐᓯᒪᔭᖏᑦ ᐊᕕᑦᑐᓯᒪᔪᑦ ᓯᑕᒪᐅᓕᑦᓱᑎᒃ: 1. ᐱᑦᔪᔨᒍᑏᑦ ᓄᓇᕕᒻᒥ, 2. ᐱᓇᓱᐊᕐᑕᐅᔪᑦ, 3. 
ᐱᓇᓱᒐᑦᓴᓕᕆᓂᖅ, ᐊᒻᒪᓗ 4. ᐯᕆᑦᓯᕕᒃ.  
 
ᐱᓇᓱᑦᑏᑦ  
 
ᐱᓇᓱᓕᕐᑐᑦ: ᓇᑎᔅᑕ ᔮᐅ ᐱᓇᓱᕝᕕᒧᑦ ᐅᑎᕐᑐᖅ ᑐᑭᒧᐊᕐᑎᓯᔨᒧᑦ ᐃᑲᔪᕐᑎᐅᓂᕐᒧᑦ ᐱᓇᓱᐊᕐᑕᐅᔪᓄᑦ. ᑌᕝ 
ᒪᒃᒪᓚᓐ ᐱᓇᓱᑦᑎᑖᕆᔭᐅᓯᒪᔪᖅ ᑐᑭᒧᐊᑦᑎᓯᔨᒧᑦ ᐃᑲᔪᕐᑎᐅᓂᕐᒧᑦ ᐱᓇᓱᒐᑦᓴᓕᕆᓂᕐᒥ. ᐊᒻᒪᓗ 
ᐊᐅᓚᑦᓯᓂᓕᕆᓂᕐᒥ ᐱᓪᓗᑯᒋᐊᓕᓕᕆᔨᖃᕐᒥᔪᒍᑦ ᐃᓄᒃᔪᐊᒥ ᐋᓯᕙᒃ ᓇᔪᒻᒥᐊᓗᒻᒥᒃ.   
 
ᐱᓇᓱᒉᑦ ᐃᓐᓄᓯᒪᖕᖏᑐᑦ: ᐱᓇᓱᐊᕐᑕᐅᔪᓂᒃ ᐱᓇᓱᑦᑎᐅᑉ ᐃᓂᖓ, ᑰᑦᔪᐊᒥ; ᐅᕕᒃᑫᑦ ᐱᓇᓱᒐᑦᓴᖏᓐᓂᒃ 
ᐱᓇᓱᑦᑎ, ᑰᑦᔪᐊᒥ; ᐃᓇᖏᕐᓯᓯᒪᔪᖅ ᐱᑦᔪᔨᓂᕐᓄᑦ ᓄᓇᕕᒻᒥ ᐱᓇᓱᑦᑎ, ᑰᑦᔪᐊᒥ; ᒪᕐᕉᒃ (2) ᐱᓇᓱᒐᖃᕐᓂᒥ 
ᐃᓱᐊᕐᓭᔩᒃ, ᑐᓴᕈᑎᓕᕆᔨᓗ ᐃᓐᓄᓯᒪᕋᑕᖕᖏᑐᑦ.   
 
ᓄᕐᖃᑐᑦ: ᓵᓖᓐ ᒍᐃᓕᐊ ᓄᕐᖃᓯᒪᓕᕐᑐᖅ Yes ᐋ-ᑯᓐᓂ ᐊᑕᐅᑦᓯᑰᕐᑎᓯᔨᐅᓂᕐᒥᒃ ᐅᖓᕙᒥ, ᑐᑫ ᐅᐃᑖᓗᑦᑐᖅ 
ᐊᒻᒪᓗ ᒫᕆ-ᐋᓐ ᐱᕉᖕ ᓄᕐᖃᓯᒪᓕᕐᒥᔫᒃ ᐅᕕᒃᑫᑦ ᐱᓇᓱᒐᑦᓴᖏᓐᓂᒃ ᐱᓇᓱᑦᑎᐅᓂᕐᒥᒃ. ᐊᒻᒪᓗ ᐱᓇᓱᐊᕐᑕᐅᔪᒃ 
ᐱᓇᓱᑦᑎᕗᑦ ᕃᖏ ᑯᑭᐊᐱᒃ ᐃᓄᒃᔪᐊᒥ ᕕᕈᐊᕆ 17-ᖑᑎᓪᓗᒍ. ᐃᓘᓐᓇᓕᒫᖏᑦ ᓯᕗᓂᕐᒥᓂ 
ᐱᓇᓱᖃᑦᑕᓚᖓᔭᖏᓐᓂᒃ ᐱᐅᔪᓂᒃ ᐱᖁᕙᕗᑦ.   
 
1. ᐱᑦᔪᔨᒍᑏᑦ ᓄᓇᕕᒻᒥ  
 
ᐊᐅᓚᑦᓯᓂᓕᕆᓂᕐᒥ ᐱᑦᔪᔨᒍᑏᑦ: ᓄᕕᐱᕆ 1-ᒥᑦ ᑎᓯᐱᕆ 31-ᒧᑦ 2022-ᒥ  

 
ᓄᓇᓕᒻᒥ 
ᐱᓇᓱᒐᖃᕐᕖᑦ  

ᑲᖏᕐᓱᐊᓗᒃᔪᐊᖅ  59  5 13 12 3 4 1 5 0 1 1 0 0 7 2 5 
ᑰᑦᔪᐊᖅ  36 8 2 7 2 5 8 1 1 0 2 0 0 0 0 0 0 
ᑕᓯᐅᔭᖅ 6 0 0 0 0 0 3 0 1 0 0 0 0 0 0 0 2 
ᐊᐅᐸᓗᒃ 9 0 0 1 1 0 2 1 0 0 0 0 0 1 0 2 0 
ᑲᖏᕐᓱᒃ 68 1 3 4 13 0 4 6 2 0 2 0 10 6 5 1 11 
ᖁᐊᕐᑕᖅ 2 0 1 0 1 0 0 0 0 0 0 0 0 0 0 0 0 
ᑲᖏᕐᓱᔪᐊᖅ 127 93 2 5 4 3 1 1 0 0 3 0 2 2 0 1 10 
ᓴᓪᓗᐃᑦ 72 0 29 8 9 1 3 2 3 0 6 1 1 1 0 1 7 
ᐃᕗᔨᕕᒃ 1 0 0 1 0 0 0 0 0 0 0 0 0 0 0 0 0 
ᐊᑯᓕᕕᒃ 0 0 0 0 0 0 0 0 0 0 0 0 0 0 0 0 0 
ᐳᕕᕐᓂᑐᖅ 38 0 0 2 3 2 6 4 5 0 3 0 1 0 0 2 10 
ᐃᓄᒃᔪᐊᖅ 63 0 3 15 2 1 14 1 1 7 12 1 0 0 0 1 6 
ᐅᒥᐅᔭᖅ 1 0 0 0 0 0 0 0 0 0 0 0 0 0 0 1 0 
ᑰᑦᔪᐊᕌᐱᒃ 49 0 4 6 9 2 7 1 5 0 0 0 5 3 0 3 4 
ᐊᓯᖓ 3 2 0 0 0 0 1 0 0 0 0 0 0 0 0 0 0 

ᐱᕕᑦᓴᐅᓱᖓᐅᑎ:  
ᔪᓓ 1-ᒥᑦ ᓯᑎᐱᕆ 30-ᒧᑦ 2022-ᒥ  
 

ᑰᑦᔪᐊᖅ ᐅᖓᕙ  ᐊᑐᕐᑐᑦ ᐊᓪᓚᖁᑏᑦ 
ᐃᓪᓗᓂ    

ᐃᓄᒻᒪᕇᑦ ᐱᐊᕃᑦ ᐅᓄᕐᓂᖏᑦ ᐱᔪᑦ  ᑲᑎᓕᕋᒥᑦ 
ᐱᕙᓪᓕᖁᑏᑦ 
ᐊᑭᓕᕐᑕᐅᔪᑦ  

ᔪᓓ 200 217 61 278 173,813.66 

ᐊᐅᒡᒍᔅᑎ 194 211 66 277 174,730.98 

ᓯᑎᐱᕆ 197 215 66 281 171,694.72 

ᑲᑎᓕᕋᒥᑦ 520,239.36 $ 

 
 

ᐃᓄᒃᔪᐊᖅ ᑕᓯᐅᔭᕐᔪᐊᖅ ᐊᑐᕐᑐᑦ ᐊᓪᓚᖁᑏᑦ 
ᐃᓪᓗᓂ    

ᐃᓄᒻᒪᕇᑦ ᐱᐊᕃᑦ ᐅᓄᕐᓂᖏᑦ ᐱᔪᑦ  ᑲᑎᓕᕋᒥᑦ 
ᐱᕙᓪᓕᖁᑏᑦ 
ᐊᑭᓕᕐᑕᐅᔪᑦ  

ᔪᓓ 316 338 137 475 284,327.25 

ᐊᐅᒡᒍᔅᑎ 318 341 146 487 295,709.44 

ᓯᑎᐱᕆ 318 341 150 491 286,594.51 

ᑲᑎᓕᕋᒥᑦ 866,631.20 $ 

 
ᑲᑎᓕᕋᒥᑦ ᓄᑖᑦ ᐱᒍᒪᔪᑦ - 2022  
 

 ᓯ ᕗ ᓪ ᓕ ᐹᖓ  ᑐᖓᓕᖓ ᐱᖓᔪᖓ ᓯᑕᒪᖓ ᑲᑎᓕᕋᒥᑦ 

ᑰᑦᔪᐊᖅ ᐅᖓᕙ        22 9 12  43 

ᐃᓄᒃᔪᐊᖅ ᑕᓯᐅᔭᕐᔪᐊᖅ       18 16 19  53 

ᑲᑎᓕᕋᒥᑦ 96 

ᑲᑎᓕᕋᒥᑦ       534 104 49 62 56 
1
7 53 

1
8 23 7 30 2 19 13 12 14 55 



3 
 

2. ᐱᓇᓱᐊᕐᑕᐅᔪᑦ  
 
ᓴᓇᕐᕈᑎᒃ 2023  
 

ᓄᓇᓕᖓ 
ᑮᓇᐅᔦᑦ ᑐᕌᒐᖏᑦ 
2023  ᐱᔪᒪᐅᑏᑦ ᐱᔭᐅᓯᒪᔪᑦ  

ᑲᖏᕐᓱᐊᓗᒃᔪᐊᖅ $389,095 
 

ᑰᑦᔪᐊᖅ $835,486 
 

ᑕᓯᐅᔭᖅ $175,803 
 

ᐊᐅᐸᓗᒃ $116,733 
 

ᑲᖏᕐᓱᒃ $258,220 
 

ᖁᐊᕐᑕᖅ $197,380 ᐱᔪᒪᐅᑏᑦ ᐱᔭᐅᓯᒪᔪᑦ  

ᑲᖏᕐᓱᔪᐊᖅ $345,588 ᐱᔪᒪᐅᑏᑦ ᐱᔭᐅᓯᒪᔪᑦ  

ᓴᓪᓗᐃᑦ $628,208  

ᐃᕗᔨᕕᒃ $194,904  

ᐊᑯᓕᕕᒃ $294,299 
 

ᐳᕕᕐᓂᑐᖅ $708,148 
 

ᐃᓄᒃᔪᐊᖅ $726,188 
 

ᐅᒥᐅᔭᖅ $305,618 
 

ᑰᑦᔪᐊᕌᐱᒃ $220,372  

 
 
ᑮᓇᐅᔭᖃᕐᑎᓯᒍᑏᑦ ᐅᓄᕐᓂᖏᑦ $100,000 ᐅᖓᑖᓅᑦᑐᖅ ᐊᒻᒪᓗ $350,000-ᓂᒃ ᐃᑭᓐᓂᓴᐅᑦᓱᑎᒃ 
ᐊᖏᕐᑕᐅᓯᒪᔪᑦ ᓄᕕᐱᕆ 2022-ᒥᓂᑦ  
 

1 ᒪᑭᕝᕕᒃ  ᒪᑭᕝᕕᒃ-2022 OJT ᐳᕕᕐᓂᑐᖅ  $104,850 
2 ᕌᒃᓚᓐ ᓄᓇᒥᐅᑦ Glencore-ᑯᓪᓗ  ᕿᔪᓕᕆᓂᖅ ᐳᕐᑐᓂᖓ 3  $105,671 
3 ᒪᑭᕝᕕᒃ ᒪᑭᕝᕕᒃ ᓴᓇᓂᓕᕆᕕᖓ 2022 OJT ᑰᑦᔪᐊᖅ $107,471 
4 ᐲᑐᕆᔅ ᑎᐊ ᐱᖕᖑᐊᑎᖏᑦ ᐃᓄᒃᑎᑑᕐᑐᑦ ᐱᐊᕋᕐᓯᐅᑏᑦ ᓂᑦᔮᔫᖏᑦ  $130,300 
5 ᒪᑭᕝᕕᒃ ᒪᑭᕝᕕᒃ 2022 OJT ᑲᖏᕐᓱᔪᐊᖅ $165,139 
6 ᑐᓐᓃᑦ ᓄᓇᓕᒻᒥ ᐱᓇᓱᕝᕕᒃ  ᐱᓇᓱᒐᐅᑉ ᓄᐃᑕᐅᓂᖓ $209,772 
7 ᑲᑎᕕᒃ ᐃᓕᓴᕐᓂᓕᕆᓂᖅ ᐃᓕᕝᕕᒃ 2022-2023 $254,383 
8 ᒪᑭᕝᕕᒃ ᒪᑭᕝᕕᒃ-2022 OJT ᐃᓄᒃᔪᐊᖅ $290,959 

9 ᕌᒃᓚᓐ ᓄᓇᒥᐅᑦ Glencore-ᑯᓪᓗ 
ᐱᓇᓱᑦᑏᑦ ᓄᓇᒃᑰᔫᕐᓚᓂᓪᓗ ᐊᖁᑏᑦ (HEO) 
ᖃᓄᐃᑦᑑᓂᖏᑦ 3,2,1 $306,645 

10 ᑲᑎᕕᒃ ᐃᓕᓴᕐᓂᓕᕆᓂᖅ ᓴᓇᔩᑦ-ᐃᓪᓗᓕᕆᕕᒃ ᐱᓇᓱᓐᓇᐅᑎᐅᒋᐊᓖᑦ 2022-
2023 $342,161 

11 ᑲᑎᕕᒃ ᐃᓕᓴᕐᓂᓕᕆᓂᖅ ᓴᓇᔩᑦ-ᐱᓇᓱᓐᓇᐅᑎᐅᒋᐊᓖᑦ 2022-2023 $343,870 
12 ᐃᓚᒌᓴᖅ ᐊᑌᓐᓇᖏᑦᑐᒥᒃ ᐆᑦᑐᕋᕐᓂᖅ  $348,626 
ᑲᑎᒪᓕᕋᒥᑦ $2,709,847 

 
ᐆᑦᑐᕋᕐᓂᒥ ᐱᓇᓱᐊᕐᑕᐅᔪᑦ  
 
ᐆᑦᑐᕋᕐᓂᒥ ᐱᓇᓱᐊᕐᑕᐅᔪᑦ ᐃᑲᔪᕐᓯᒐᓱᐊᕈᑎᐅᕗᑦ ᐃᓕᓐᓂᐊᑎᓂᒃ ᐱᓇᓱᐊᕐᓯᒪᓂᕐᑖᕆᐊᕐᓂᒧᑦ, 
ᑐᑭᓯᒪᑦᓯᐊᓂᕐᓴᐅᑎᑦᓯᓂᕐᒧᑦ ᐱᓇᓱᒐᖃᕐᓂᓂ ᐱᓇᓱᒍᓯᕐᑖᓗᑎᓗ ᐱᓇᓱᑦᑎᓯᐊᖑᓂᕐᒧᑦ.  
 
ᒪᕐᕉᓂᒃ ᖃᓄᐃᑦᑑᓂᕐᑕᓕᒃ ᐆᑦᑐᕋᕐᓂᒥ ᐱᓇᓱᐊᕐᑕᐅᔪᓂ; ᐅᐱᕐᖔᒥ ᐆᑦᑐᕋᕐᓂᖅ ᐊᑌᓐᓇᖏᑦᑐᒥᓪᓗ.  

ᐊᑌᓐᓇᖏᑦᑐᒥᒃ ᐆᑦᑐᕋᕐᓂᖅ ᐱᓇᓱᐊᕈᓯᕐᓂ 35-ᒐᓛᓂ ᐊᑑᑎᔭᐅᒍᓐᓇᑐᖅ, ᑫᕙᓪᓚᒍᓯᖃᕐᓱᓂ 15-ᓂᒃ ᐱᓇᓱᐊᕈᓯᑕᒫᑦ, 
ᐃᓕᓐᓂᐊᕕᐅᑉ ᐱᒋᐊᕐᓂᖓᓂᑦ ᐊᐅᒡᒍᔅᑎᒥ ᐃᓱᓕᑦᓱᓂ ᔫᓂᒥ. ᐊᑌᓐᓇᖏᑦᑐᓂᒃ ᐱᓇᓱᒐᖃᕐᕕᓭᑦ, ᐃᓕᓐᓂᐊᑎᓄᑦ 
ᐅᓪᓗᓕᒫᕐᑐᒥᒃ. ᐱᔭᑦᓴᖏᑦ ᐱᓇᓱᐊᕐᑕᐅᔪᑦ ᓲᓱᒋᔭᖃᕆᐊᓖᑦ ᐃᓕᓐᓂᐊᑏᑦ ᐱᓇᓱᑦᑎᑕᐅᔪᑦ ᐅᑭᐅᖃᕆᐊᖃᕐᓂᖏᓐᓂᒃ 
13-ᓂᒃ (ᑯᐯᑉ ᐱᓇᓱᑦᑎᖃᕐᓂᓄᑦ ᐋᕐᕿᓯᒪᐅᑎᖏᓐᓃᑐᑦ) ᐃᓕᓐᓂᐊᑎᓂᓪᓗ ᐱᓇᓱᑦᑎᖃᓲᖑᒋᐊᖃᕋᑎᒃ (16-ᓂᒃ 
ᐅᑭᐅᖃᕋᑕᖕᖏᑐᓂᒃ) ᑫᕙᓪᓚᒍᓰᑦ 15 ᐱᓇᓱᐊᕈᓯᓕᒫᒥ ᖄᖏᐅᑎᔪᓂᒃ, ᐅᓚᐱᑦᓯᑌᓕᒪᓂᕐᒧᑦ ᐃᓕᓐᓂᐊᑏᑦ 
ᐃᑉᐱᒋᔭᖃᑦᓯᐊᕆᐊᖃᕐᓂᖏᓐᓂᒃ ᐃᓕᓐᓂᐊᑕᒥᓐᓂᒃ ᐊᓂᕐᕋᒥᓪᓗ ᐱᓇᓱᒋᐊᓕᖏᓐᓂᒃ. 
 
ᔭᓄᐊᕆ 24, 2023-ᒥᓂᑦ, ᐱᖓᓲᔪᕐᑐᑦ ᐊᑌᓐᓇᖏᑦᑐᒥᒃ ᐆᑦᑐᕋᕐᓂᒦᑦᑐᑦ (ᓯᑎᐱᕆᒥᑦ ᒣᒧᑦ) ᐱᓇᓱᐊᕐᑕᐅᔪᑦ 
ᐊᖏᕐᑕᐅᓚᐅᔪᑦ ᑮᓇᐅᔭᖃᕐᑎᓯᒍᑎᓄᑦ ᐊᑌᓐᓇᖏᑦᑐᒥᒃ ᐆᑦᑐᕋᐅᑎᓄᑦ ᐅᓄᕐᓂᖃᕐᓱᑎᒃ $807,563-ᓂᒃ; ᐱᓗᐊᕐᑐᓂᒃ 
ᐊᑦᓯᒌᖕᖏᑐᑦ ᖁᕝᕙᕆᐊᕐᓯᒪᑎᑦᓯᓲᑦ ᐆᑦᑑᑎᒋᓗᒋᑦ, ᑲᕙᒫᐱᒃᑯᑦ, ᐃᓚᒌᓴᒃᑯᑦ, ᐃᓄᐃᒃᑯᑦ, PS Jeunesse, 
ᐊᑦᔨᒌᖕᖏᑐᐃᓪᓗ ᐱᓇᓱᕝᕖᑦ ᓄᓇᓕᓐᓂᓗ ᒥᑭᓂᕐᓭᑦ ᐱᓇᓱᕝᕖᑦ. 
 
ᐆᑦᑐᕋᕐᓂᒥ ᐱᓇᓱᐊᕐᑕᐅᔪᑦ ᐱᓇᓱᐊᕈᓯᕐᓂ 10-ᒐᓛᓂ ᐊᑑᑎᔭᐅᕈᓐᓇᑐᑦ ᐃᓕᓐᓂᐊᕕᒃ ᐅᒃᑯᐊᑐᐊᕐᒪᑦ ᐅᐱᕐᖔᒥ 
ᐅᒃᑯᐃᓕᕐᒥᐸᑦ ᓄᕐᖃᓱᓂ. ᐱᓇᓱᒍᓐᓇᑐᑦ, ᐅᑭᐅᖃᕆᐊᓖᑦ 13-ᓂᒃ, ᐅᓪᓗᓕᒫᕐᑐᒥᒃ ᐃᓕᓐᓂᐊᑎᐅᓯᒪᓗᑎᒃ ᐊᕐᕌᒍᓕᒫᒥ 
ᐃᓕᓐᓂᐊᑎᐅᖏᓐᓇᓛᕐᓱᑎᓗ ᐱᒋᐊᓕᕐᒥᐸᑦ. ᐅᓪᓗᓕᒫᕐᑐᒥᒃ ᐱᓇᓱᒍᓐᓇᓱᑎᒃ ᑫᕙᓪᓚᒍᓯᖃᕐᓗᑎᒃ ᐃᑭᓐᓂᐸᐅᑎᓪᓗᒍ 
30-ᓂᒃ ᐅᓄᕐᓂᐹᖃᕈᓐᓇᓱᑎᒃ 40-ᓂᒃ ᐱᓇᓱᐊᕈᓯᑕᒫᑦ. 
 
ᓱᕐᕃᓯᒪᓂᖓ COVID-19 ᐱᑦᔪᑎᒋᑦᓱᒍ, ᐱᓇᓱᒐᙯᓐᓇᑎᑦᓯᒐᓱᐊᕐᓂᒧᑦ ᐱᓇᓱᕝᕕᒃ ᐅᓄᕐᓯᒋᐊᕆᓯᒪᕗᖅ ᐃᑲᔪᕐᓯᓂᐅᑉ 
ᐅᓄᕐᓂᖓᓂᒃ 100%-ᒧᑦ, $15 ᑫᕙᓪᓚᒍᓯᑕᒫᑦ ᐃᓕᓐᓂᐊᑎᓄᑦ.   
 
ᑲᑎᕕᒃ ᐃᓕᓴᕐᓂᓕᕆᓂᖅ (KI) 
ᐱᓇᓱᖃᑎᖃᕐᓂᒧᑦ ᑲᔪᓯᖃᑎᖃᕐᑐᒍᑦ ᑲᑎᕕᒃᑯᓂᒃ ᐊᑦᔨᒌᖕᖏᑐᓄᑦ ᐱᓇᓱᐊᕐᑕᐅᔪᓄᑦ, ᐃᓚᐅᑎᓪᓗᒋᑦ ᓄᓇᓕᓕᒫᓂ 
ᐱᒋᐅᕐᓴᑎᑦᓯᓃᑦ ᐆᑦᑑᑎᒋᓗᒋᑦ ᐊᖁᕈᓐᓇᐅᑎᑖᕐᓂᒧᑦ ᐃᓕᓐᓂᐊᕈᑏᑦ ᐊᖁᕈᓐᓇᐅᑎᐅᑉ ᖃᓄᐃᑦᑑᓂᖏᓐᓄᑦ 5-ᒥᒃ 3-
ᒥᓪᓗ. ᐱᒋᐅᕐᓴᑎᑦᓯᓃᑦ ᐊᓯᖏᑦ ᐃᓚᖃᕐᑐᑦ ᐅᐃᒪᓇᕐᓯᔪᓂᒃ ᓯᕗᓪᓕᐹᒥᒃ ᐋᓐᓂᐊᓯᐅᕐᓂᓄᑦ, ᓴᓗᒻᒪᓭᔨᐅᓂᕐᒧᑦ, 
ᓂᐳᓯᕐᑐᐃᓂᕐᒧᑦ, ᑮᓇᐅᔭᓕᕆᔨᐅᓂᕐᓄᑦ ᐊᓪᓚᑎᐅᓂᕐᒧᓗ, ᑎᒥᒧᑦ ᐱᐅᔪᓂᒃ ᓂᕿᓕᕆᓂᕐᓄᑦ ᐯᕆᑦᓯᕕᓐᓂ, 
ᐯᕆᑦᓯᔨᐅᓃᑦ ᐊᒻᒪᓗ ᐊᐅᓚᑦᓯᔨᐅᓂᕐᓄᑦ, ᐊᓂᕐᕋᓯᒣᓐᓈᓂᒃ ᐃᑲᔪᕐᑎᐅᓂᕐᒧᑦ, ᐊᓯᖏᓐᓂᓗ.   
 
Fab Lab Gatineau ᐱᖕᖑᑎᑦᓯᓂᕐᒧᑦ ᓱᕐᖁᐃᓯᒐᓱᐊᕐᕕᒃ ᑳᑦᓯᓅᒥ 
 
ᐱᖕᖑᑎᑦᓯᓂᕐᒧᑦ ᓱᕐᖁᐃᓯᒐᓱᐊᕐᕕᒥ Fab lab ᐊᑐᓲᖑᕗᑦ ᐊᑦᔨᒌᖕᖏᑐᒥᒃ ᐱᓇᓲᑎᓂᒃ ᓴᓇᕐᕈᑎᓂᓪᓗ 
ᐱᖕᖑᑎᑦᓯᓂᕐᒧᑦ, ᓴᓇᓂᕐᓄᑦ ᐋᕐᕿᒋᐊᕆᓂᕐᓄᓗ ᓱᓇᑐᐃᓐᓇᓂᒃ. ᑕᒪᒃᑯᐊ ᓴᓇᕐᕈᑏᑦ ᐱᓪᓗᑯᒋᐊᓕᓕᕆᐅᑏᓪᓘᓃᑦ 
ᐃᒣᑦᑑᕗᑦ: ᑕᕐᕋᑕᓕᓐᓂᒃ ᓄᐃᑎᕆᐅᑏᑦ, ᓯᑎᔪᔭᐅᓂᕐᓴᓂᒃ ᓴᑲᑕᕆᐅᑏᑦ, ᓯᑎᔪᔭᓂ ᐊᓪᓚᓕᐅᕈᑏᑦ, CNC ᐱᐅᒃᑯᑎᖏᑦ 
ᒥᕐᓱᔫᓪᓗ. ᑕᒪᓐᓇ ᑕᕐᕿᓂ ᑕᓪᓕᒪᓂ ᐱᒋᐅᕐᓴᑎᑦᓯᓂᐅᓚᐅᔪᖅ Gatineau-ᒥ, ᐃᓚᐅᒍᒪᓂᓕᓐᓄᑦ ᐱᖕᖑᑎᑦᓯᓂᕐᓄᑦ 
ᓱᕐᖁᐃᓯᒐᓱᐊᕐᕕᓂ ᐱᓪᓗᑯᒋᐊᓕᓕᕆᓂᕐᓂ ᐱᔪᓐᓇᓂᕐᑖᕆᐊᕐᓂᒧᑦ ᐱᒋᐅᕐᓴᑎᑦᓯᔨᐅᒍᓐᓇᓂᕐᒧᓗ. ᒪᕐᕉᒃ ᐃᓄᒃᔪᐊᒥᐅᒃ 
ᐱᒋᐅᑦᓴᔭᐅᓚᐅᔫᒃ ᐁᑉᐸᖓ ᐱᔭᕇᕐᑎᓗᒍ. ᐱᔭᕇᕐᑐᕕᓂᖅ ᐱᓇᓱᑦᑎᑖᖑᓛᕐᑐᖅ ᐃᓕᓐᓂᐊᑎᑦᓯᔨᐅᓂᕐᒧᑦ ᓯᕗᓂᕐᒥ 
ᓄᓇᕕᐅᑉ ᐱᖕᖑᑎᑦᓯᓂᕐᒧᑦ ᓱᕐᖁᐃᓯᒐᓱᐊᕐᕕᒥ ᐱᒋᐅᕐᓴᑎᑦᓯᒍᑎᓄᑦ.   
 
ᑎᒍᔭᐅᒪᕕᒻᒥ ᐱᒋᐅᕐᓴᑎᑦᓯᒍᑏᑦ  
 
ᐃᓕᓴᕐᓂᓕᕆᓂᖅ ᐅᓄᕐᓯᒋᐊᕐᑎᓯᓯᒪᕗᖅ ᐱᓇᓱᒐᖃᕐᓂᓂᒃ ᓄᑕᐅᓯᓕᕐᑎᕆᓂᕐᒥᓗ ᐱᒋᐅᕐᓴᑎᑦᓯᒍᑎᓂᒃ ᐃᓄᑐᐃᓐᓇᓄᑦ 
ᑎᒍᔭᐅᒪᔪᓄᑦ ᓚᕚᓪᒥ ᓭᖕ-ᔨᕉᒻᒥᓗ ᑎᒍᔭᐅᒪᔪᓂᒃ. ᐱᒋᐅᕐᓴᑎᑦᓯᒍᑎᐅᓯᒪᓕᕐᑐᑦ ᑕᕐᕿᓂ ᐊᓂᒍᕐᑐᓂ ᐃᓚᖏᑦ:   
ASP ᐃᓗᓯᕐᓱᓯᐊᕆᐊᖃᕐᓂᖅ ᐊᑦᑕᓇᕐᑌᓕᒪᓂᕐᓗ ᓴᓇᔪᓂ 
ᑭᖏᑦᑐᒦᑦᓱᑎᒃ ᐱᓇᓱᓐᓃᑦ 
ᓂᕈᑭᑦᑐᓃᓐᓂᖅ   
WHIMIS 
ᐊᖁᕈᓐᓇᐅᑎ 3 (ᐊᑌᓐᓇᖏᑦᑐᖅ ᐱᒋᐅᕐᓴᑎᑦᓯᒍᑎ ᐱᔭᕆᕐᑕᐅᕆᐊᓕᒃ ᑎᒍᔭᐅᒪᕈᓐᓀᑐᐊᕈᑎᒃ)  
ᓄᓇᒃᑰᔫᕐᓚᓂᒃ ᐊᖁᑎᐅᓂᖅ (ᐊᑌᓐᓇᖏᑦᑐᖅ ᐱᒋᐅᕐᓴᑎᑦᓯᒍᑎ ᐱᔭᕆᕐᑕᐅᕆᐊᓕᒃ ᑎᒍᔭᐅᒪᕈᓐᓀᑐᐊᕈᑎᒃ)  
 
ᐅᑭᐅᕐᑕᑐᒥ ᑐᑭᒧᐊᑦᑎᓯᔨᐅᓂᖅ  
ᑕᕐᕿᓂ ᐊᒥᓱᓂ ᐆᑦᑐᕋᕐᓯᒪᓕᕐᓱᑎᒃ, “ᐅᐱᕐᖔᒥ” ᐆᑦᑐᕋᕐᓂᖅ ᐊᑑᑎᔭᐅᑦᓴᕋᑕᓚᐅᔪᖅ ᓄᕕᐱᕆᐅᑎᓪᓗᒍ ᖃᓪᓗᓈᓂ 
(Gatineau ᓴᓂᐊᓂ). ᐃᓕᓐᓂᐊᑏᑦ ᐃᓕᓐᓂᐊᓚᐅᔪᑦ ᐅᐱᕐᖔᒥ ᑐᑭᒧᐊᑦᑎᓯᒍᓯᕐᓂᒃ ᐸᕐᓀᓱᑎᓗ ᐊᒻᒪᓗ ᐊᑯᓂᐅᖕᖏᑐᖅ 
ᐅᒥᐊᕐᑐᓱᑎᒃ. ᐊᑑᑎᔭᖃᓚᐅᔪᒻᒥᔪᑦ ᖃᓄᐃᑦᑑᒪᖔᑦ ᖃᓪᓗᓈᓂ ᕿᒻᒥᖃᐅᑎᖃᕐᓂᖅ ᕿᒧᑦᓯᓂᕐᓗ. ᑕᓪᓕᒪᑦ ᐱᖓᓲᔪᕐᑐᓂ 
ᐃᓕᓐᓂᐊᑐᑦ ᐱᔭᕇᓚᐅᔪᑦ ᑖᑦᓱᒥᖓ ᐃᓕᓐᓂᐊᑎᑦᓯᒍᑎᒥᒃ.  

ᐃᓕᓐᓂᐊᕈᑏᑦ ᐊᑑᑎᓚᐅᔪᒻᒥᔪᑦ ᑲᖏᕐᓱᔪᐊᒥ, ᓄᕕᐱᕆ 21-ᒥ ᐃᓕᓐᓂᐊᑏᑦ ᐱᔭᕇᕐᑐᔨᓂᐅᓕᕐᑎᓗᒋᑦ 
ᐆᑦᑐᕋᐅᑎᒥᓐᓂᒃ. ᐃᓄᒻᒪᕇᑦ ᐃᓕᓐᓂᐊᕕᖓᓂ ᐃᓕᑕᕆᔭᐅᒍᑎᒧᑦ ᐃᓕᓐᓂᐊᕈᑎ ᐱᒋᐊᓛᕐᒥᔪᖅ ᑲᖏᕐᓱᔪᐊᒥ ᔭᓄᐊᕆ 
23, 2023-ᒥ.  
 
ᐊᖁᕈᓐᓇᐅᑎ ᖃᓄᐃᑦᑑᓂᖓ 5  
 
ᐊᐅᓚᑕᐅᓂᖏᑦ ᓯᑕᒪᑦ ᐃᓕᓐᓂᐊᑎᑦᓯᒍᑏᑦ ᐊᖁᕈᓐᓇᐅᑎᐅᑉ ᖃᓄᐃᑦᑑᓂᖓᓄᑦ 5 ᓱᕐᕋᑕᐅᒪᖏᓐᓇᑐᑦ 
ᐃᓕᓐᓂᐊᑎᑦᓯᔨᖃᑦᓯᐊᖏᓐᓂᒧᑦ ᓄᓇᓕᓐᓂ. ᐅᒡᒍᓇᕐᑐᖅ ᐱᖓᓱᑦ ᐱᓇᓱᑦᑎᑖᕆᔭᐅᓚᐅᔪᑦ ᑲᒪᔨᐅᓂᕐᒧᑦ 
ᐃᓕᓐᓂᐊᑎᑦᓯᒋᐅᕐᓴᓂᕐᒧᓗ ᓄᓇᕕᐅᑉ ᓯᓚᑖᓂᑦ ᐊᑑᑎᒍᓐᓇᓚᐅᔪᖕᖏᒪᑦ. ᒪᕐᕉᒃ ᑲᒪᔩᒃ ᐱᓇᓱᑦᑎᑖᕆᔭᐅᓯᒪᓕᕐᑑᒃ 
ᑲᔪᓯᑦᓯᐊᓱᑎᓪᓗ. ᐱᖓᓲᓕᕐᑎᓗᒋᑦ ᐱᓇᓱᖃᑎᒌᑦᑐᑦ. ᐱᓇᓱᑦᑎᓴᕐᓯᐅᓂᖅ ᐊᑑᑎᖏᓐᓇᑐᖅ.   
 
ᐃᓄᒃᔪᐊᒧᑦ, ᐅᓄᕐᓂᓅᓕᖓᔪᓂ, 30-ᓂᒃ ᐱᔪᑦᓴᐅᔮᕐᑐᑕᓕᒃ ᐱᔭᕇᕐᓯᒪᓕᕐᑐᓂᒃ ᐱᕙᓪᓕᐊᑕᐅᓂᖓᑕ ᓯᕗᓪᓕᐹᖓᓂᒃ. 
ᐃᓕᓐᓂᐊᓯᒪᓂᕃᒍᑏᑦ ᐊᓂᒎᑎᓯᒪᔪᓄᑦ ᐊᖁᓐᓇᑎᖏᓐᓄᑦ ᕿᑎᕋᓕᕇᒥ ᐅᓪᓗᒥ ᐊᐅᓪᓚᑎᑕᐅᓚᐅᔪᑦ. 
ᐊᓪᓚᖁᑎᖃᕈᓐᓇᑎᑕᐅᓚᖓᔪᑦ ᐅᑎᖕᖏᓂᖏᓐᓂ SAAQ-ᑯᑦ ᐅᑎᖕᖏᓂᖏᓐᓂ ᒣ 2023-ᒥ. 
 
ᐃᓕᓐᓂᐊᑎᑦᓯᔨᓪᓚᕆᖓ ᑰᑦᔪᐊᒦᕙᓪᓗᓚᐅᔪᖅ ᐃᓄᒃᔪᐊᒥᓪᓗ ᐱᓇᓱᖃᑎᖃᕐᓱᑎᒃ ᒪᕐᕉᓂᒃ ᑲᒪᔩᓐᓂᒃ.   
 
SAAQ-ᑯᑦ ᒪᕐᕉᓅᒋᐊᖃᕐᓯᒪᕗᖅ ᐊᖁᕈᓐᓇᐅᑎᑖᕋᓱᐊᕐᓂᒥ ᐃᓕᓐᓂᐊᑐᓄᑦ ᖃᐅᔨᓴᐅᑎᑎᑦᓯᓂᕐᒧᑦ:   
ᓄᓇᓕᖓ SAAQ-ᑯᑦ ᐅᐯᓯᒪᓂᖏᑦᑕ 

ᐅᓪᓗᖏᑦ 
ᑰᑦᔪᐊᖅ ᓄᕕᐱᕆ 28 – 29 
ᐃᓄᒃᔪᐊᖅ ᓄᕕᐱᕆ 30 – ᑎᓯᐱᕆ 1 

 
ᓯᓚᐅᑉ ᐱᐅᓯᖓ ᐱᑦᔪᑎᒋᑦᓱᒍ, SAAQ ᐃᓄᒃᔪᐊᓕᐊᕐᖃᔭᓚᐅᔪᖕᖏᑐᖅ ᑕᒐ ᑰᑦᔪᐊᖅ ᐅᐸᑦᑕᐅᓯᒪᔪᑐᐊᖅ. ᑰᑦᔪᐊᒥ 
40-ᓂᒃ ᐊᓪᓚᕕᑦᓴᑯᑦ ᖃᐅᔨᓴᕐᑕᐅᓂᖃᓚᐅᔪᖅ 34 ᖃᐅᔨᓴᕐᑕᐅᔪᑦ ᐊᓂᒎᑎᑎᓪᓗᒋᑦ (ᐊᓂᒎᑎᔪᑦ ᐅᓄᕐᓂᖏᑦ 
ᖃᑦᓯᕌᕐᓂᖏᑦ 84% ᐅᖓᑖᓄᑦ) ᐊᒻᒪᓗ 17 ᐊᕐᖁᑎᓂ ᐆᑦᑐᕋᕐᑕᐅᔪᑦ 15 ᐊᓂᒎᑎᑎᓪᓗᒋᑦ (ᐊᓂᒎᑎᔪᑦ ᐅᓄᕐᓂᖏᑦ 
ᖃᑦᓯᕌᕐᓂᖏᑦ 90% ᐅᖓᑖᓄᑦ).   
 
ᐃᓕᓐᓂᐊᑎᑦᓯᔨᖓ ᑲᔪᓯᔪᑦᓴᖅ ᐊᓪᓚᕕᑦᓴᑯᑦ ᐱᒋᐅᕐᓴᑎᑦᓯᒍᑎᖃᕐᓂᓄᑦ ᐱᖓᓱᓄᑦ:  
ᓄᓇᓕᖓ ᑕᕐᕿᖓ 
ᐃᓄᒃᔪᐊᖅ ᕕᕈᐊᕆ 
ᓴᓪᓗᐃᑦ ᒫᑦᔨ 
ᑲᖏᕐᓱᔪᐊᖅ ᐁᕆᓕ 

 
SAAQ-ᑯᑦ ᓯᑕᒪᓐᓅᑐᑦᓴᖅ ᐃᓕᓐᓂᐊᑎᑦᓯᕕᐅᔪᓄᑦ ᐅᐱᕐᖓᓴᒥ ᖃᐅᔨᓴᐅᑎᓂᕐᓄᑦ:   
ᓄᓇᓕᖓ SAAQ-ᑯᑦ ᐅᐯᓯᒪᓂᖏᑦᑕ 

ᐅᓪᓗᖏᑦ 
ᑰᑦᔪᐊᖅ ᐁᕆᓕ 30 - ᒣ 3  
ᑲᖏᕐᓱᔪᐊᖅ ᒣ 4 – 5 
ᓴᓪᓗᐃᑦ ᒣ 7 – 8 
ᐃᓄᒃᔪᐊᖅ ᒣ 10 – 11 

 
ᐅᑕᕐᕿᔭᖃᖏᓐᓇᑐᒍᑦ ᓄᑖᒥᒃ ᐊᖏᖃᑎᒌᒍᑎᒥᒃ ᐊᑎᓕᐅᕐᑕᐅᓂᑦᓴᖓᓂᒃ SAAQ-ᑯᓪᓗ ᑮᓇᐅᔭᖃᕐᑎᑕᐅᓂᕐᒧᑦ ᑕᒪᑦᓱᒧᖓ 
ᑲᑎᕕᒃ ᓄᓇᓕᓕᒫᑦ ᑲᕙᒪᖓᓐᓂ. ᖃᓄᐃᑦᑑᓂᖃᕈᑎᖏᑦ ᖃᐅᔨᓴᐅᑏᑦ ᐊᖁᕈᓐᓇᐅᑎᑖᕐᑎᓯᒍᑏᓪᓗ ᐱᔭᕇᕐᑕᐅᕆᐊᖃᕐᒪᑕ 
ᑲᔪᓯᒍᓐᓇᖏᓐᓂᑎᓐᓂ.   
 
ᐳᕐᑐᓂᕐᓴᒋᐊᓪᓚᒥ ᐱᔭᕇᕈᑎᑖᕐᓂᖅ ᐋᓐᓂᐊᓯᐅᕐᑎᐅᓂᕐᒥ  
 
ᐊᔪᐃᓐᓇᕈᑎᒋᑦᓱᒍ ᓄᓇᕕᒻᒥ ᐋᓐᓂᐊᓯᐅᕐᑏᓂᐊᕐᓂᖅ, ᑲᑎᕕᒃ ᐃᓕᓴᕐᓂᓕᕆᓂᖅ ᒫᓐᓇᐅᑎᓪᓗᒍ ᐆᑦᑐᕋᕐᑐᖅ 
ᐊᑐᐃᓐᓇᕈᕐᑎᓂᕐᒧᑦ ᐊᕐᕌᒍᒥᒃ ᐱᒋᐅᕐᓴᑎᑦᓯᓂᕐᒥᒃ ᐃᓄᓐᓂᒃ ᐃᓕᓐᓂᐊᓯᒍᒪᕋᔭᕐᑐᓂᒃ ᐳᕐᑐᓂᕐᓴᒋᐊᓪᓚᒥᒃ 
ᐱᔭᕇᕈᑎᑖᕐᓂᒧᑦ ᐋᓐᓂᐊᓯᐅᕐᑎᐅᓂᕐᒥ. ᓄᑖᖅ 1080-ᓂᒃ ᑫᕙᓪᓚᒍᓯᕐᓂᒃ ᐃᓕᓐᓂᐊᕈᑎ, ᐃᓕᓐᓂᐊᑏᑦ 
ᐱᒍᓐᓇᐅᑎᒋᒋᐊᓕᒻᒥᓂᒃ ᐱᒍᓐᓇᓯᕋᔭᕐᑐᑦ (ᓲᕐᓗ ᐊᐅᕈᑎᒌᑦᓴᔭᓕᕆᓂᖅ, ᓱᑯᐃᔦᓂᖅ ᓴᓇᑦᑐᓴᐅᑎᓕᕆᓂᕐᓗ) 

ᐳᕐᑐᓂᕐᓴᓚᒥᒃ ᐱᕙᕇᕈᑎᑖᕈᓐᓇᓂᕐᒧᑦ ᑲᔪᓯᒍᓐᓇᓯᓚᕿᓗᑎᒃ ᐳᕐᑐᓂᕐᓴᒋᐊᓪᓚᒥᒃ ᐱᔭᕇᕈᑎᑖᕋᓱᐊᕐᓂᒧᑦ 
ᐋᓐᓂᐊᓯᐅᕐᑎᐅᓂᕐᒥ. 
 
120-ᒐᓛᑦ ᑫᕙᓪᓚᒍᓰᑦ ᐱᒋᐅᕐᓴᑎᑦᓯᒍᑎᐅᓯᒪᔪᑦ ᐆᒃᑑᐱᕆᒥᑦ ᑎᓯᐱᕆᒧᑦ 7 ᐃᓕᓐᓂᐊᑎᓪᓗᒋᑦ ᒪᕐᕈᐃᖑᑦᓱᑎᒃ 
ᐃᒻᒥᒎᕐᑐᑦ: 5 ᑰᑦᔪᐊᒥ ᐊᒻᒪᓗ ᒪᕐᕉᒃ ᐃᓄᒃᔪᐊᒥ. 
 
ᐱᒋᐅᕐᓴᑎᑦᓯᓃᑦ ᐱᒋᐊᓛᕐᒥᔪᑦ ᑮᓇᐅᔭᖃᕐᑎᓯᓂᕐᒧᑦ ᑐᑭᑖᕈᑕᐅᓯᒪᑦᓴᓕᕐᐸᑕ ᓄᓇᓕᓕᒫᑦ ᐃᓄᓕᕆᓂᕐᒥ 
ᖃᓄᐃᖕᖏᓯᐊᕐᓂᓕᕆᓂᕐᒥᓗ, ᑲᑎᕕᒃ ᐃᓕᓴᕐᓂᓕᕆᔨᒃᑯᑦ ᐊᒻᒪᓗ ᑲᑎᕕᒃ ᓄᓇᓕᓕᒫᑦ ᑲᕙᒪᖓ.     
 
ᐃᓚᓴᑦᓱᓂ ᐊᖁᕐᓂᖅ (DUI) ᐱᓇᓱᐊᕐᑕᐅᓂᖓ  
 
ᓄᕕᐱᕆ 2022 ᐊᒻᒪᓗ ᔭᓄᐊᕆ 2023 ᐊᑯᓐᓂᖏᓐᓂ, ᐃᓚᒪᑦᓱᓂ ᐊᖁᕐᓂᒥ (DUI) ᐱᓇᓱᑦᑎ ᓄᓇᓕᓐᓅᓯᒪᔪᖅ 
ᓯᑕᒪᓄᑦ (ᐃᓄᒃᔪᐊᖅ, ᐳᕕᕐᓂᑐᖅ, ᑰᑦᔪᐊᖅ, ᓴᓪᓗᐃᑦ) ᐱᑦᔪᔭᒥᓂᓪᓗ ᑲᑎᓯᓯᒪᑦᓱᑎᒃ ᒪᓐᑐᔨᐊᒥᐅᓂᒃ ᒫᓐᓇᐅᑎᓪᓗᒍ. 
ᑲᑎᑦᓱᑎᒃ 52 ᐱᑦᔪᔭᐅᔪᑦ ᑲᑎᔭᐅᓯᒪᔪᑦ ᑖᒃᑯᓇᓂ ᑕᕐᕿᓂ 8 ᐊᖁᕈᓐᓇᐅᑎᒥᓐᓂᒃ ᓄᑕᐅᓯᓖᕈᓐᓇᓯᑎᓪᓗᒋᑦ, 19 
DUI, 7 ES ᐊᒻᒪᓗ 12 EC.   
 
ᒪᕐᕉᓂᒃ ᐃᓕᓐᓂᐊᑐᑦᑕᓕᒃ ᐆᑦᑐᕋᕐᑑᓂᒃ ᐱᒋᐊᕐᓱᑎᒃ ᔭᓄᐊᕆᒥ. ᐊᑕᐅᓯᖅ ᐱᔪᓐᓇᖁᖓᒃᑯᓂ ᐆᑦᑐᕋᕐᕕᓕᒃ ᐁᑉᐸᖓᓗ 
ᐱᓇᓱᑦᑎᖑᑐᐃᓐᓇᕆᐊᖃᕐᓱᓂ. 
 
ᑲᑎᑦᓱᑎᒃ 475 ᐱᑦᔪᔭᐅᔪᑦ ᑲᑎᔭᐅᓯᒪᓕᕐᑐᑦ ᓯᑎᐱᕆ 2020-ᒥᓂᑦ. ᐅᓄᕐᓂᖏᑦ ᑲᑎᓕᕋᒥᒃ DUI-ᓯᒪᔪᑦ 
ᓇᓗᓀᕐᑕᐅᓯᒪᕗᑦ ᐱᓇᓱᐊᕐᑕᐅᔪᖅ ᐱᒋᐊᕐᑕᐅᓯᒪᒻᒪᓂᑦ 215-ᖑᕗᑦ. 
 
ᑲᑎᓕᒫᓕᕋᒥᑦ, 20 ᐊᖁᕈᓐᓇᐅᑎᒥᓐᓄᑦ ᐅᑎᕐᑎᓯᕕᐅᕈᓐᓇᓯᓯᒪᔪᑦ ᐱᒋᐊᕐᑕᐅᓚᐅᔪᒻᒪᓂᑦ ᑕᒪᓐᓇ. 
 
ᑕᓪᓕᒪᒋᐊᓪᓓᑦ ᐅᑎᕐᑎᓯᕕᐅᕈᓐᓇᑐᐃᓐᓇᕆᐊᖃᕐᒥᔪᑦ ᐊᖁᕈᓐᓇᐅᑎᒥᓐᓂᒃ ᐊᓂᒎᑎᓗᑎᓪᓗ Alcofrein-ᑯᑦ 
ᐊᖁᕈᓐᓇᐅᑎᓕᕆᕕᖓᓂ. 
 
DUI ᐱᓇᓱᑦᑎᖓ ᐊᕐᕌᒍᓄᑦ ᐱᖓᓱᓅᖓᔪᓂᒃ ᐸᕐᓇᓯᒪᐅᑎᓕᒃ ᓯᕗᓪᓕᐸᐅᑦᔨᒋᐊᓕᓐᓂᒃ:     
ᑐᓴᐅᒪᖃᑎᒌᓐᓂᖅ ᖁᕝᕙᕆᐊᕐᑎᓯᓂᕐᓗ Dui ᐱᓇᓱᐊᕐᑕᖏᓐᓂᒃ ᓄᓇᕕᒻᒥ ᓄᓇᓕᒻᒥᐅᓄᑦ ᓄᓇᓕᓕᒫᓂᓪᓘᓃᑦ 
ᐱᓇᓱᖃᑎᓄᑦ. 
ᐱᓇᓱᑦᑎᑖᕐᓂᖅ ᐃᓄᑐᐃᓐᓇᓂᒃ ᑲᒪᔪᑦᓴᓂᒃ ᓄᓇᓕᓐᓂ ᐃᑲᔪᕐᓯᓂᕐᒧᑦ ᐊᐅᓚᑕᐅᓂᖏᓐᓂᒃ ᑲᑎᒪᓂᐊᕈᓰᑦ ᐊᓯᖏᓪᓗ 
ᖁᕝᕙᕆᐊᕐᓯᒪᑎᑦᓯᒍᑏᑦ ᐊᕐᖁᑎᓂ ᐊᑦᑕᓇᕐᑐᒦᑦᑌᓕᓂᕐᒧᑦ ᐃᓕᓐᓂᐊᕈᑎᓂ; 
ᑲᑎᒪᓂᐊᕈᑎᑦᓴᓕᐅᕐᓃᑦ ᐅᕕᒃᑲᓄᑦ ᐱᐊᕋᕐᓄᓗ; 
ᓴᐳᓯᒣᓐᓇᓂᖅ ᐱᑦᔪᔭᕐᓂᒃ ᐊᖁᕈᓐᓇᐅᑎᓄᑦ ᐅᑎᕐᕕᐅᕈᓐᓇᓯᒍᑎᓄᑦ.  
 
ᐃᓕᓐᓂᐊᓯᒪᓂᕃᒍᑏᑦ ᐳᕐᑐᓂᕐᓴᒋᐊᓪᓚᒥ ᐯᕆᑦᓯᔨᐅᓂᕐᒥ  
 
ᐯᕆᑦᓯᔨᐅᓂᕐᒥ ᐃᓕᓐᓂᐊᑎᑦᓯᓂᖅ ᐊᑯᓕᕕᒻᒥ ᐊᑑᑎᔪᑦᓴᖅ ᐱᔭᕇᕐᓗᓂᓗ ᕕᕈᐊᕆᒥ. ᓄᑖᖅ ᐱᒋᐊᕐᒥᑎᓪᓗᒍ ᑰᑦᔪᐊᒥ 
ᒫᑦᔨᐅᓕᕐᐸᑦ. ᐱᓇᓱᑦᑏᑦ ᐊᑑᑎᑎᑦᑌᓕᓗᒋᑦ ᐅᐃᒍᐃᑎᑑᕐᑐᓂᒃ ᐳᕐᑐᓂᕐᓴᒋᐊᓪᓚᒥ ᐃᓕᓐᓂᐊᕈᑎᓂᒃ, ᓄᓇᓕᒃ ᓄᑖᖅ 
ᐱᒋᐊᕐᕕᐅᒋᐊᖃᓚᖓᔪᖅ ᒫᓐᓇᒥᑦ ᐱᒋᐊᕐᓗᒍ ᔫᓂᐅᑉ ᐃᓱᐊᓄᑦ ᑎᑭᓪᓗᒍ ᐱᒋᐊᕐᕕᓕᑦᑕᐅᕋᔭᕐᒪᑕ. ᑌᓐᓇ ᓄᓇᓕᒃ 
ᑎᒃᑯᐊᑕᐅᕋᑕᖕᖏᑐᖅ ᑐᑭᑖᕈᑕᐅᓛᕐᓱᓂ ᑭᖕᖒᒪᒋᔭᐅᔪᑦ ᐃᓪᓗᐃᓗ ᓇᔪᕐᑕᐅᕈᓐᓇᑐᑦ ᑕᑯᓐᓇᓗᒋᑦ.   
 
3. ᐱᓇᓱᒐᑦᓴᓕᐅᕐᓂᖅ  
 
ᓴᓇᔩᑦ ᐱᓇᓱᐊᕐᑕᐅᓂᖓ  
 
ᓴᓇᔩᑦ ᐱᓇᓱᐊᕐᑕᐅᓂᖓ, ᓄᓇᕕᒻᒥ ᐱᒋᐅᕐᓴᑐᓄᑦ ᐃᓕᑕᕆᔭᐅᒍᑎᓕᓐᓄᓗ ᓴᓇᔨᓂ, ᑲᒪᒋᔭᓕᒃ 
ᐃᒻᒥᓂᕿᒍᓐᓇᓯᕙᓪᓕᐊᓂᕐᓂᒃ ᓄᓇᓕᓕᒫᓂ ᓴᓇᓂᓕᕆᓂᕐᒥ ᐊᑐᐃᓐᓇᐅᑎᑕᐅᓂᖓᒍᑦ ᐱᓇᓱᑦᑎᑕᐅᖃᑦᑕᓂᖏᓐᓄᑦ 
ᐱᒋᐅᕐᓴᑎᑦᓯᒍᑎᓄᓪᓗ. ᐱᓇᓱᑦᑏᑦ ᐊᒥᓱᑦ ᓄᓇᓕᓕᒫᓂ ᐱᓇᓱᒐᕐᓅᓕᖓᔪᓄᑦ ᐃᓕᑕᕆᔭᐅᒍᑎᑖᕐᓯᒪᖕᖏᑐᑦ 
(ᐱᓇᓱᒐᕐᓂᒃ ᐱᒋᐅᕐᓴᓂᕐᒥ ᐃᓕᑕᕆᔭᐅᒍᑎ). ᐱᕕᑦᓴᖃᖕᖏᑐᑦ ᐅᓪᓗᓕᒫᕐᑐᒥᒃ ᐃᓕᓐᓂᐊᓂᕐᒧᑦ. ᐊᒥᓱᑦ 
ᐃᓕᓐᓂᐊᓯᒪᓂᒃᑯᑦ ᐱᔪᓐᓇᐅᑎᖃᖕᖏᑐᑦ ᐃᓕᓐᓂᐊᕈᓐᓇᓂᕐᒧᑦ. ᑌᒣᑦᓱᑎᒃ, ᓴᓇᔩᑦ ᐱᓇᓱᐊᕐᓂᖓ ᐱᓇᓱᖃᑎᖃᕐᖁᖅ 
ᑲᑎᕕᒃ ᐃᓕᓴᕐᓂᓕᕆᓂᕐᒥᒃ ᐱᒋᐅᕐᓴᑎᑦᓯᐅᑎᖃᕐᓂᒧᑦ ᓈᒻᒪᑐᓂᒃ ᑭᖕᖒᒪᒋᔭᐅᔪᓄᑦ ᖃᓄᑐᐃᓐᓈᕈᓐᓇᓂᕐᒧᓗ.    

ᑌᒣᓘᕈᓐᓇᓂᕐᒧᑦ, ᐃᓕᓐᓂᐊᑎᑦᓯᒍᑏᑦ ᑐᕃᓐᓇᑐᑦ ᐱᓇᓱᐊᕐᑕᐅᔪᓂᑦ ᐊᑐᐃᓐᓇᐅᑎᑕᐅᕗᑦ. ᐃᓚᐅᔪᓄᑦ 
ᐃᓕᓐᓂᐊᓯᒪᐅᑎᐅᒋᐊᓕᓐᓄᑦ, ᐊᑎᓕᐅᕐᓯᒪᕗᑦ ᐃᓕᓐᓂᐊᑎᑦᓯᒍᑎᓄᑦ ᖁᕝᕙᕆᐊᕈᑎᑖᑦᓴᐅᑎᒋᖃᑦᑕᓱᑎᒃ. ᑌᒃᑯᐊ 
ᐃᓕᓐᓂᐊᓯᒪᐅᑎᖃᖕᖏᑐᑦ, ᐃᓕᓐᓂᐊᕈᓐᓇᑐᑦ ᑭᖑᓂᖓᒍᑦ ᖁᕝᕙᕆᐊᕈᑎᑖᓛᕐᓱᑎᒃ RAC-ᑎᒍᑦ (ᐃᓕᑕᕆᔭᖃᕐᓂᖅ 
ᐱᒃᑲᕆᑦᓯᐅᑎᐅᓯᒪᒋᐊᓕᓐᓂᒃ). 
 
ᐊᒥᓱᑦ ᐃᓕᓐᓂᐊᕈᑏᑦ ᑭᖑᕙᕆᐊᕐᑎᑕᐅᓯᒪᔪᑦ ᐱᒋᐅᕐᓴᑎᑦᓯᕕᑦᓴᖃᑦᓯᐊᖏᓐᓂᒧᑦ ᐱᖁᑎᖃᖕᖏᓂᕐᒧᓘᓐᓃᑦ 
ᐱᒋᐅᕐᓴᑎᑦᓯᒍᑎᓂᒃ. ᐃᓚᖏᑦ ᑭᖑᕙᕆᐊᕐᓯᒪᔪᑦ.   
 
ᕿᔪᓕᕆᓂᕐᒥ ᐱᔪᓐᓇᓃᑦ ᐳᕐᑐᓂᖓ 2  
 
ᕿᔪᓕᕆᓂᕐᒥ ᐱᔪᓐᓇᓃᑦ ᐳᕐᑐᓂᖓ 2 (CS2) ᐱᖕᖑᑎᑕᐅᓯᒪᔪᖅ ᓴᓇᔨᖕᖑᖃᒻᒥᑐᓄᑦ ᐱᒋᐊᕋᑖᓄᓪᓘᓃᑦ 
ᐱᔪᓐᓇᓂᕐᒥᓂᒃ ᐱᕙᓪᓕᐊᑎᑦᓯᒍᒪᔪᓄᑦ ᐊᕙᓗᐃᓂᕐᓄᑦ ᐆᑦᑑᑎᒋᓗᒋᑦ ᐊᕙᓗᓕᐅᕐᓂᖅ ᓇᑎᕐᒥᒃ, ᐊᑭᓐᓇᒥᒃ ᖁᓛᖏᓐᓂᓗ 
ᐊᒻᒪᓗ ᐱᓇᓱᐊᕐᓂᒧᑦ ᓯᓚᑖᒍᑦ ᓯᓚᑉᐱᐊᖏᓐᓂᒃ. ᐊᑑᑎᓚᐅᔪᖅ ᑰᑦᔪᐊᒥ ᓄᕕᐱᕆ 17-ᒥᑦ 30-ᒧᑦ ᐃᓕᓐᓂᐊᑐᖃᕐᓱᓂ 
6-ᓂᒃ ᐊᑎᓕᐅᕐᓯᒪᑦᓱᑎᒃ ᒪᕐᕉᓗ ᐅᓪᓗᓕᒫᕐᑐᒥᒃ ᐃᓕᓐᓂᐊᑎᓪᓗᒋᒃ. ᑖᑦᓱᒧᖓ ᐃᓕᓐᓂᐊᕈᑎᒧᑦ, ᐅᓪᓗᓂ ᐱᖓᓱᓂ 
ᓄᕕᐱᕆ 14-ᒥᑦ 16-ᒧᑦ ᓴᓇᓚᐅᔪᑦ ᓴᓂᖃᐅᑎᐊᓗᒻᒥᒃ ᐃᓱᐊᕐᓯᕕᒻᒨᑐᑦᓴᒥᒃ.   
 
ᑭᓯᑦᓯᓂᕐᓄᑦ ᐸᕐᓀᓂᖅ  
 
ᓴᓇᔩᑦ ᐱᓇᓱᐊᕐᑕᐅᓂᖓᓂ ᐃᓚᓕᒃ ᐊᑐᐃᓐᓇᐅᑎᑦᓯᓂᕐᒥᒃ ᐃᓕᓐᓂᐊᕈᑎᓂᒃ ᐱᓇᓱᑦᑎᓄᑦ ᐱᓇᓱᒐᕐᓂᒃ 
ᐱᒋᐅᕐᓴᑎᑦᓯᓂᕐᒦᖏᑦᑐᓂᒃ. ᑖᓐᓇ 45-ᓂ ᑫᕙᓪᓚᒍᓯᕐᓂ ᐃᓕᓐᓂᐊᕈᑎᒃ ᐃᓕᓐᓂᐊᑐᑦ ᐊᑦᔨᒌᖕᖏᑐᓂᒃ ᐊᑐᖃᑦᑕᑎᓪᓗᒋᑦ 
ᓴᓇᕐᕈᑎᓂᒃ ᓴᓇᓂᕐᒧᓗ ᐸᕐᓀᕈᑎᓂᒃ ᓱᕐᖄᑎᕆᓂᕐᒧᑦ. ᑭᓯᑦᓯᒍᑏᑦ ᐊᓯᑦᔨᖃᑦᑕᓱᒋᑦ ᐊᓯᖏᓐᓄᑦ ᑭᓯᑦᓯᒍᑎᓄᑦ 
ᑐᑭᓯᓐᓇᓕᕐᑎᓱᒋᓪᓗ ᓴᓇᓂᕐᒥ ᐸᕐᓇᓯᒪᐅᑏᑦ. 6 ᐃᓕᓐᓂᐊᕇᓚᐅᔪᑦ.   
 
ᐃᓗᓯᕐᓱᓯᐊᕐᓂᖅ ᐊᑦᑕᓇᕐᑌᓕᒪᓂᕐᓗ ᓴᓇᕕᓐᓂ  
 
ᐃᓗᓯᕐᓱᓯᐊᕐᓂᖅ ᐊᑦᑕᓇᕐᑌᓕᒪᓂᕐᓗ ᓴᓇᕕᓐᓂ ᐃᓕᓐᓂᐊᑎᑦᓯᒍᑎ ᐊᑑᑎᔭᐅᓪᓚᕆᒋᐊᓕᒃ ᓴᓇᔨᓄᑦ. ᐃᓕᓐᓂᐊᑎᑦᓯᔨᖓ 
ᐱᔭᕇᕐᓯᒪᐅᑎᓕᒃ ᑲᓱᑦᔨᖃᑎᒌᑦᑐᖏᓐᓂᑦ Association Sectorielle Paritaire de la Construction-ᑯᓐᓄᑦ (ASP). 
ᑖᓐᓇ ᐃᓕᓐᓂᐊᕈᑎ ᐱᒍᓐᓇᓯᒍᑎᐅᒻᒥᔪᖅ ᓴᓇᔨᓄᑦ ᓄᑖᓄᑦ ᓴᓇᕕᓐᓃᓂᕐᓄᑦ. ᐱᒋᐅᕐᓴᑎᑦᓯᓂᖃᓚᐅᔪᑦ Amos 
ᑎᒍᔭᐅᒪᕕᖓᓂ ᓄᕕᐱᕆᒥ ᐊᐅᒡᒍᔅᑎᒥᓪᓗ. ᑫᕙᓪᓚᒍᓰᑦ ᐱᑦᔪᑎᒋᑦᓱᒋᑦ ᐃᓕᓐᓂᐊᑐᓂᒃ ᐱᓇᓱᖃᑎᖃᕆᐊᖃᕐᓂᓄᑦ, 
ᐃᓕᓐᓂᐊᑎᑦᓯᒍᑎ ᐊᑯᓃᓕᕿᓂᕐᓴᓚᐅᔪᖅ, 30 ᑫᕙᓪᓚᒍᓰᑦ ᐅᖓᑖᓅᖕᖏᑲᓗᐊᕐᓱᑎᒃ.  
 
ᒪᑭᕝᕕᒃ: ᒪᑭᕝᕕᑯᑦ ᓴᓇᓂᖓ  
 
ᒪᑭᕝᕕᑯᑦ ᓴᓇᓂᖓ ᐱᒋᐊᑦᓴᐅᑎᒋᓚᐅᔪᖅ ᐃᓪᓗᓕᐅᕐᓂᓂᒃ ᓄᓇᓕᓐᓂ 8-ᓂ. 
 
-ᑰᑦᔪᐊᕌᐱᒻᒥ ᒣ 18-ᒥ ᐱᒋᐊᓚᐅᔪᑦ ᑎᓯᐱᕆ 18-ᒧᑦ ᑎᑭᑦᓱᒍ 2022-ᒥ, ᑭᓯᐊᓂ ᐅᓪᓗᖓᓂᒃ 
ᐅᖓᓯᓪᓕᒋᐊᕐᑕᐅᖁᔨᓯᒪᔪᑦ ᕕᕈᐊᕆ 25, 2023-ᒧᑦ ᑎᑭᓪᓗᒍ ᐱᓇᕇᕐᓯᒪᖕᖏᑐᑦ ᐱᓇᓱᐊᕐᑕᖏᑦ ᐱᑦᔪᑎᒋᑦᓱᒋᑦ. 11-
ᓂᒃ ᐃᓪᓗᓕᐅᕐᑐᑦ 6-ᖏᑦ ᓯᑕᒪᓂᒃ ᐊᓂᕐᕋᑕᓕᐅᑎᓪᓗᒋᑦ ᐊᒻᒪᓗ 5 ᐃᑦᓯᒥᑦᑎᑕᕇᑦ. 5-ᓂᒃ ᐃᓄᑐᐃᓐᓇᓂᒃ 
ᐱᒋᐅᕐᓴᑎᖃᕈᒪᓯᒪᔪᑦ. ᐊᒻᒪᓗ ᐃᓘᓐᓈᒍᑦ ᐱᓇᓱᐊᕐᓂᓄᑦ ᕿᓄᒍᑎᖃᓚᐅᔪᒻᒥᔪᑦ 8-ᓂᒃ ᓴᓗᒻᒪᓭᔨᖃᕈᒪᑦᓱᑎᒃ ᓴᓇᔩᑦ 
ᓯᓂᑦᑕᕕᖏᓐᓂ. 
 
-ᐃᓄᒃᔪᐊᒥ ᒣ 16-ᒥ ᐱᒋᐊᓚᐅᔪᑦ ᑎᓯᐱᕆ 18-ᒧᑦ ᑎᑭᑦᓱᒍ 2022-ᒥ ᑭᓯᐊᓂ ᐋᕐᕿᒋᐊᕐᑕᐅᖁᔨᓯᒪᔪᑦ 
ᓯᕕᑦᑐᕆᐊᕐᑕᐅᑎᑦᓯᓂᕐᒧᑦ ᕕᕈᐊᕆ 25, 2023-ᒧᑦ ᐱᓇᓱᐊᕐᑕᖏᑦ ᐱᔭᕇᕐᓯᒪᖕᖏᓂᖏᓐᓄᑦ. 11-ᓂᒃ ᐃᓪᓗᓕᐅᕐᑐᑦ 
5-ᖏᑦ ᓯᑕᒪᓂᒃ ᐊᓂᕐᕋᑕᓕᐅᑎᓪᓗᒋᑦ ᐊᒻᒪᓗ 6 ᐃᑦᓯᒥᑦᑎᑕᕇᑦ. ᐃᓄᑐᐃᓐᓇᓂᒃ ᕿᔪᓕᕆᔨᐅᒋᐅᕐᓴᑐᓂᒃ 
ᑐᑦᓯᕋᕐᓯᒪᑦᓱᑎᒃ 12-ᓂᒃ. ᐊᒻᒪᓗ ᐃᓘᓐᓈᒍᑦ ᐱᓇᓱᐊᕐᓂᓄᑦ ᕿᓄᒍᑎᖃᓚᐅᔪᒻᒥᔪᑦ 8-ᓂᒃ ᓴᓗᒻᒪᓭᔨᖃᕈᒪᑦᓱᑎᒃ.  
 
-ᐳᕕᕐᓂᑐᒥ ᐱᓇᓱᐊᕐᑕᐅᔪᖅ ᐱᒋᐊᕐᑕᐅᓇᓵᓚᐅᔪᖅ ᐱᓇᓱᑦᑎᓴᕐᑖᖃᔭᓚᐅᔪᖕᖏᓇᒥᒃ. ᐱᓇᓱᐊᕐᓂᖏᑦ ᐱᒋᐊᓚᐅᔪᑦ ᔪᓓ 
12-ᒥᑦ ᑎᓯᐱᕆ 18-ᒧᑦ ᓯᕕᑦᑐᕆᐊᕐᑕᐅᖁᔨᓯᒪᑦᓱᑎᓗ ᒫᑦᔨ 31, 2023-ᒧᑦ. ᐃᓄᑐᐃᓐᓇᓂᒃ ᕿᔪᓕᕆᔨᐅᒋᐅᕐᓴᑐᓂᒃ 
ᐱᓇᓱᑦᑎᖃᕈᒪᓚᐅᔪᑦ 5-ᓂᒃ ᓴᓇᓗᑎᒃ 13-ᓂᒃ ᐃᓪᓗᓂᒃ 5 ᓯᑕᒪᓂᒃ ᐊᓂᕐᕋᑕᖃᕐᑎᓗᒋᑦ ᐊᒻᒪᓗ 8 ᐃᑦᓯᒥᑦᑎᑕᕇᑦ. 
ᐊᒻᒪᓗ ᐃᓘᓐᓈᒍᑦ ᐱᓇᓱᐊᕐᓂᓄᑦ ᕿᓄᒍᑎᖃᓚᐅᔪᒻᒥᔪᑦ 6-ᓂᒃ ᐃᓄᑐᐃᓐᓇᓂᒃ ᓴᓗᒻᒪᓭᔨᖃᕈᒪᑦᓱᑎᒃ. 
 
-ᓴᓪᓗᓂ ᐱᒋᐊᓚᐅᔪᑦ ᒣ 23-ᒥᑎᓯᐱᕆ 16-ᒧᑦ ᑎᑭᑦᓱᒍ. 2 ᓯᑕᒪᓂᒃ ᐊᓂᕐᕋᑕᓖᒃ 5-ᓂᓪᓗ ᐃᓄᑐᐃᓐᓇᓂᒃ 
ᕿᔪᓕᕆᔨᐅᒋᐅᕐᓴᑐᓂᒃ ᐱᓇᓱᑦᑎᖃᕈᒪᑦᓱᑎᒃ ᐃᓄᑐᐃᓐᓇᓂᒃ. ᐃᓄᑐᐃᓐᓇᐅᒥᔪᓂᒃ ᓴᓗᒻᒪᓭᔨᖃᕈᒪᒻᒥᓱᑎᒃ 5-ᓂᒃ.   

-ᑲᖏᕐᓱᔪᐊᒥ ᐱᓇᓱᐊᕐᑐᑦ ᐱᒋᐊᓚᐅᔪᑦ ᒣ 25-ᒥ ᑎᓯᐱᕆ 18-ᒧᑦ ᑎᑭᑦᓱᒍ 2022-ᒥ. ᓯᕕᑦᑐᕆᐊᕐᑕᐅᖁᔨᓯᒪᔪᑦ 
ᕕᕈᐊᕆ 25, 2023-ᒧᑦ. 4 ᓯᑕᒪᓂᒃ ᐊᓂᕐᕋᑕᓖᑦ ᐃᓄᑐᐃᓐᓇᓂᓪᓗ ᐱᓇᓱᑦᑎᖃᕈᒪᑦᓱᑎᒃ ᐱᒋᐅᕐᓴᓂᕐᒦᑐᓂᒃ. 
ᓯᑕᒪᓂᓪᓗ ᓴᓗᒻᒪᓭᔨᓂᒃ ᐃᓄᑐᐃᓐᓇᓂᒃ.   
 
-ᖁᐊᕐᑕᒥ 5-ᓂᒃ ᐃᓄᑐᐃᓐᓇᓂᒃ ᐱᒋᐅᕐᓴᑐᓂᒃ ᐱᓇᓱᑦᑎᖃᕈᒪᓚᐅᔪᑦ ᐱᓇᓱᐊᕐᑕᒥᓄᑦ 8-ᓄᑦ ᐃᑦᓯᒥᑦᑎᑕᕇᓄᑦ ᒣ 23-
ᒥᑦ ᑎᓯᐱᕆ 16-ᒧᑦ ᑎᑭᑦᓱᒍ ᑕᓪᓕᒪᓂᓪᓗ ᓴᓗᒻᒪᓭᔨᖃᕐᓱᑎᒃ ᐃᓄᑐᐃᓐᓇᓂᒃ.  
 
-ᑰᑦᔪᐊᒥ ᐱᒋᐊᓚᐅᔪᑦ ᒣ 25-ᒥ ᑎᓯᐱᕆ 16-ᒧᑦ ᑎᑭᑦᓱᒍ ᑭᓯᐊᓂ ᓯᕕᑦᑐᕆᐊᕐᑕᐅᖁᔨᓯᒪᔪᑦ ᒫᑦᔨ 31, 2023-ᒧᑦ 
ᐱᔭᕇᖕᖏᑕᒥᓐᓄᑦ. 12-ᓂᒃ ᐃᓪᓗᓕᐅᕐᓱᑎᒃ 5 ᓯᑕᒪᓂᒃ ᐊᓂᕐᕋᑕᓕᐅᑎᓪᓗᒋᑦ ᐊᒻᒪᓗ 7 ᐃᑦᓯᒥᑦᑎᑕᕇᑦ. ᓯᑕᒪᓂᒃ 
ᐃᓄᑐᐃᓐᓇᓂᒃ ᐱᓇᓱᑦᑎᖃᕈᒪᑦᓱᑎᒃ ᐱᒋᐅᕐᓴᓂᕐᒦᑐᓂᒃ ᐱᓇᓱᐊᕐᑕᐅᒥᓐᓄᑦ.   
 
-ᑲᖏᕐᓱᐊᓗᒃᔪᐊᒥ ᐱᓇᓱᐊᓚᐅᔪᑦ ᒣ 31-ᒥᑦ ᑎᓯᐱᕆ 16-ᒧᑦ ᑎᑭᑦᓱᒍ. ᐃᓄᑐᐃᓐᓇᓂᒃ ᐱᒋᐅᕐᓴᓂᕐᒦᑐᖃᕈᒪᑦᓱᑎᒃ 
6-ᓂᒃ ᐊᒻᒪᓗ 6-ᖑᒻᒥᔪᓂᒃ ᓴᓗᒻᒪᓭᔨᖃᕐᓱᑎᒃ ᐃᓄᑐᐃᓐᓇᓂᒃ. 5-ᓂᒃ ᐃᑦᓯᒥᑦᑎᑕᕇᓕᐅᕐᓱᑎᒃ. 6-ᓂᒃ ᐃᓄᑐᐃᓐᓇᓂᒃ 
ᓴᓗᒻᒪᓭᔨᖃᕈᒪᓚᐅᔪᒻᒥᔪᑦ.   
 
ᐱᐯᖕ ᐊᒻᒪᓗ ᕗᐊᕐᑌᖕ  
 
ᑖᒃᑯᐊ ᐃᓄᑐᐃᓐᓇᓂᒃ ᕿᔪᓕᕆᔨᓂᒃ ᐱᓇᓱᑦᑎᑖᕐᖃᔦᖕᖏᐅᒪᔪᑦ. ᐱᓇᓱᑦᑎᑖᑦᓴᕋᓗᐊᕋᒥᒃ ᐊᑯᓃᕐᕕᐅᓲᖑᖕᖏᑐᑦ. 
ᐃᓄᑐᐃᓐᓀᑦ ᑖᒃᑯᓄᖓ ᐱᓇᓱᑦᑎᓄᑦ ᐱᓇᓱᑦᑎᑕᐅᕐᖃᔭᖕᖏᑐᕆᔭᐅᕗᑦ ᐅᖃᐅᓯᖃᑎᒌᖕᖏᓂᕐᒧᑦ (ᐅᐃᒍᐃᑎᑐᑦ). 
ᓯᑕᒪᓂᒃ ᐱᓇᓱᑦᑎᑖᕐᓯᒪᔪᑦ ᐃᓘᓐᓈᒍᑦ ᐃᓄᑐᐃᓐᓇᓂᒃ.   
 
Sogest ᓴᓇᓂᖅ  
 
ᐊᑕᐅᓯᕐᒥᒃ ᓴᓇᔨᑖᓚᐅᒧᑦ ᑰᑦᔪᐊᒥ ᐱᒋᐊᖕᖓᓂᖓᓂ ᐱᒋᐊᕐᑐᕕᓂᕐᒥᒃ. ᒫᓐᓇᒥᑦ ᐱᒋᐊᕐᓱᒍ, ᐱᔪᒪᓂᕐᒥᓂᒃ 
ᐊᐅᓪᓚᑎᑦᓯᕋᑕᖕᖏᑐᑦ.   
 
ᐃᓚᒌᓴᒃᑯᑦ ᓴᓇᓂᖏᑦ  
 
ᓄᑖᓂᒃ ᑐᓴᕋᑦᓴᖃᖕᖏᑐᑦ ᐃᓚᒌᓴᒃᑯᑦ ᓴᓇᓂᖏᑦ.  
 
ᓄᐊᕐᑕᖅ ᓴᓇᓃᑦ  
 
ᓄᐊᕐᑕᖅ ᓴᓇᓃᑦ ᐊᑕᐅᓯᕐᒥᒃ ᕿᔪᓕᕆᔨᑕᓖᑦ ᐱᒋᐊᕐᓂᒪᑕᓂᑦ ᐱᓇᓱᐊᕐᓂᖏᑦ. ᐊᕐᕌᓂᓂᑦ ᑐᓴᕐᑎᓯᒍᑎᖃᓚᐅᕐᓯᒪᖕᖏᑐᑦ.  
 
ᐅᕕᒃᑲᓂᒃ ᐱᓇᓱᒐᖃᕐᑎᓯᓂᕐᒧᑦ ᐱᑦᔪᔨᒍᑏᑦ (YES) 
 
ᐅᕕᒃᑲᓂᒃ ᐱᓇᓱᒐᖃᕐᑎᓯᓂᕐᒧᑦ ᐱᑦᔪᔨᒍᑏᑦ (YES) ᓄᓇᕕᒻᒥ ᑐᕌᒐᓖᑦ ᐅᕕᒃᑲᓄᑦ 16-ᓂᒃ 35-ᓄᑦ ᐅᑭᐅᓕᓐᓂᒃ 
ᓄᓇᓕᓕᒫᓂ ᐊᑦᔨᒌᖕᖏᑐᓂᓪᓗ ᐊᒥᓱᓂᒃ ᐱᑦᔪᔨᓂᖃᕐᓱᑎᒃ, ᐆᑦᑑᑎᒋᓗᒋᑦ ᐱᓇᓱᒐᑦᓴᓯᐅᕐᓂᒥ ᓴᐳᑦᔨᓃᑦ, 
ᐱᓇᓱᒐᕐᑖᐸᓪᓕᐊᓂᕐᒥ ᑲᑎᒪᓂᐊᕈᓰᑦ, ᓴᓇᑐᔫᓂᒃᑯᓗ ᐱᓇᓱᐊᕐᑕᐅᔪᑦ ᖁᕝᕙᕆᐊᕐᓯᒪᑎᑦᓯᓂᕐᒧᑦ ᐅᕕᒃᑫᑦ 
ᐊᓂᒎᑎᔭᖃᕐᓂᖏᓐᓂᒃ ᐃᓚᐅᓕᕐᑎᓯᓂᕐᒧᓗ ᐱᓇᓱᒐᖃᕐᓂᓄᑦ. 
 
ᐱᓇᓱᑦᑏᑦ ᐊᓯᑦᔩᓇᓲᖑᑎᓪᓗᒋᑦ, ᐅᖓᕙᒥᓗᐊᖕᖑᐊᖅ, ᐊᐅᓚᓃᑦ ᐃᓘᓐᓈᒍᑦ ᐃᑭᓪᓕᐅᒥᓯᒪᓚᐅᔪᑦ 
ᐅᒃᑯᐊᓯᒪᖃᑦᑕᓚᐅᔪᓂᑯᓄᑦ. ᐱᑦᔪᔨᕖᑦ ᐱᑦᔪᔨᒍᑎᑦᑎᓂᒃ ᓱᓕ ᐊᑐᐃᓐᓇᐅᑎᑦᓯᖃᑦᑕᑐᑦ ᐅᖓᕙᒥ ᓇᔫᑎᒐᑎᒃ ᑭᓯᐊᓂ. 
 
Facebook-ᑎᒍᑦ ᐅᖄᔭᐅᔪᑦ ᓄᐃᑕᐅᓂᖏᑦ- 
ᐆᒃᑑᐱᕆ: ᐊᕐᓀᑦ ᖃᓄᐃᑦᑐᑰᕐᓯᒪᓂᖏᑦᑕ ᑕᕐᕿᖓ 
ᓄᕕᐱᕆᒥ ᑎᓯᐱᕆᒥᓪᓗ: ᐃᓄᑐᙯᑦ ᐅᖃᐅᓯᑦᓴᖏᑦ ᐅᕕᒃᑲᓄᑦ 
ᔭᓄᐊᕆᒥ ᕕᕈᐊᕆᒥᓪᓗ: ᐯᕆᑦᓯᕕᒻᒥ ᐱᓇᓱᑦᑏᑦ (ᐃᓄᒃᔪᐊᒥᐅᖃᕙᓪᓗᑐᒍᑦ ᐊᑦᓯᖑᐊᖃᖕᖏᒪᑦ ᓄᓇᓖᑦ ᐊᓯᖏᓐᓂᑦ 
ᐱᔪᓂᒃ ᒪᕐᕉᒐᓗᐊᕐᒥᔫᒃ ᑰᑦᔪᐊᒥᑦ) 
 
YES ᐱᓇᓱᑦᑎᖏᑦ ᐱᓇᓱᒐᙯᓐᓇᑎᑦᓯᒋᐊᕐᓂᒧᑦ ᐱᓇᓱᕝᕕᐅᑉ ᑲᑎᒪᓂᖓᓃᓚᐅᔪᑦ ᒪᓐᑐᔨᐊᒥ ᐆᒃᑑᐱᕆ 2022-ᒥ.        
 
ᕿᒻᒪᖁᑦᓯᐅᔨᓯᒪᓂᕐᒧᑦ ᑲᑎᒪᓂᐊᕈᓯᒃ: ᑲᖏᕐᓱᔪᐊᒥ ᖁᓂᒍᓕᕆᓂᖅ ᐊᑎᒋᓕᐅᕐᓂᓗ. ᐱᓇᓱᐊᕐᓂᖃᕐᓱᑎᒃ ᐅᓪᓗᓂ 8-
ᓂ 7 ᐊᕐᓀᑦ ᐃᓚᐅᓪᓗᒋᑦ. ᐃᓚᖏᑦ ᐃᓚᐅᔪᑦᓭᑦ ᑎᑭᓚᐅᔪᖕᖏᑐᑦ ᓯᓚ ᐱᑦᔪᑎᒋᑦᓱᒍ, ᐅᓪᓗᑕᒫᑦ ᑕᒐ ᐊᓂᕐᕋᒧᑦ 

ᐅᑎᑐᐃᓐᓇᓱᑎᒃ. ᑌᒣᓚᐅᔫᒃ ᐃᐊᓪᓯᓗ ᓕᓐᓯᓗ, ᐃᑲᔪᕐᓯᒋᐊᖃᓚᐅᔫᒃ ᐱᓇᓱᐊᕐᑐᓂᒃ. ᑕᒡᒐᓂ ᐅᑭᐅᒥ 
ᐊᑑᑎᔪᖃᕆᐊᓪᓚᓚᖓᖕᖏᑐᖅ.    
 
YES ᓄᓇᕕᒃ ᐱᓇᓱᖃᑎᖃᕐᓱᓂ ᒍᐃᓂᐅᑉ ᓴᓇᒐᖏᓐᓂᒃ: ᐊᑎᒋᓕᐅᕐᑎᓯᓂᖅ 9-ᓂᒃ ᐅᕕᒃᑲᓂᒃ ᑰᑦᔪᐊᒥ 
ᓄᕕᐱᕆᐅᑎᓪᓗᒍ 2022-ᒥ. 
 
ᔭᓄᐊᕆᒥ, ᐃᐊᓪᓯᓗ ᓕᓐᓯᓗ Cannexus 2023-ᒧᑦ ᐃᓚᐅᕕᖃᓚᐅᔫᒃ: ᐱᓇᓱᒐᖃᕐᓂᒥ ᑲᑎᒪᓂᖅ ᐋᑐᒑᒥ. 
ᐊᑐᐃᓐᓇᕈᕐᑎᒥᔪᑦ ᓄᓇᕕᒻᒥᐅᑦ ᐱᓇᓱᒐᑦᓴᓂᒃ ᓴᕐᕿᔮᕐᑎᓯᓂᑦᓴᖓᓄᑦ ᕿᒻᒪᖁᑦᓯᓂᕐᒨᓕᖓᔪᓪᓗ 3. ᖁᐊᕐᑕᒥ 
ᐃᓕᓐᓂᐊᕕᒻᒥᒃ ᐅᖄᖃᑎᖃᖏᓐᓇᒥᔪᑦ, ᑐᑦᓯᕋᕐᓯᒪᒻᒪᑕ YES-ᑯᓐᓄᑦ ᐅᐸᑦᑕᐅᖁᔨᑦᓱᑎᒃ ᐊᑐᐃᓐᓇᐅᑎᑦᓯᓂᕐᒧᓗ 
ᐱᓇᓱᒐᐅᕈᓐᓇᑐᐃᓐᓇᕆᐊᓕᓐᓂᒃ ᓄᓇᕕᒻᒥ ᐳᕐᑐᓂᕐᓴᒥᓪᓗ ᐃᓕᓐᓂᐊᑏᑦ ᐱᔭᕇᓛᕐᑐᑦ ᕿᒥᕐᕈᓂᖏᓐᓄᑦ 
ᐳᕐᑐᓂᕐᓴᒋᐊᓪᓚᒥ ᐃᓕᓐᓂᐊᓂᕐᓄᑦ (ᐃᓄᒃᔪᐊᒥ) ᐆᑦᑐᕋᐅᑎᐅᑎᓪᓗᒍ. 
 
ᐱᓇᓱᑦᑏᑦ ᐊᓯᑦᔨᖃᑦᑕᑎᓪᓗᒋᑦ, ᑭᓯᑦᓯᓯᒪᐅᑏᑦ ᐊᑐᐃᓐᓇᐅᖏᑦᑐᑦ ᑕᕝᕙᓂ ᓂᐱᓕᐅᕐᓂᒥ.   
 
ᐃᕕᕐᑎᕕᒃ  
 
ᑐᕌᒐᖃᓗᐊᖕᖑᐊᑐᖅ ᐃᓄᑐᐃᓐᓇᓄᑦ ᒪᓐᑐᔨᐊᒥᐅᓄᑦ ᓯᓚᑖᓂᓪᓗ. ᐃᕕᕐᑎᕕᐅᑉ ᐱᓇᓱᐊᕐᑕᖓ ᐱᓇᓱᒐᕐᑖᕈᓐᓇᓯᓂᕐᓄᑦ 
ᐱᔪᓐᓇᓂᕐᑖᑎᑦᓯᓂᕐᒧᓗ ᐃᓄᑐᐃᓐᓇᓄᑦ 18 ᐅᖓᑖᓄᑦ ᐅᑭᐅᓕᓐᓄᑦ. ᐃᕕᕐᑎᕕᒃ ᐱᒋᐊᕐᑕᐅᓯᒪᔪᖅ Verdun-ᒥ, 
ᒪᓐᑐᔨᐊᒦᑦᑐᖅ, ᐱᓇᓱᐊᕐᓂᖃᕐᓱᓂ ᐃᑲᔪᕐᓯᒪᓂᕐᒧᑦ ᐃᓚᐅᔪᓂᒃ ᐱᑐᑦᑎᓯᓂᕐᒧᑦ ᓄᓇᓕᖓᓄᑦ ᐱᓇᓱᐊᕐᓂᖃᕐᑎᓯᓂᒃᑯᑦ 
ᐃᓪᓕᕆᔭᖏᒍᑦ, ᐱᔪᓐᓇᓂᕐᒥᒍᑦ ᐱᒍᒪᔭᕐᒥᒍᓪᓗ. ᐊᑐᐃᓐᓇᐅᓚᐅᔪᒻᒥᔪᖅ ᐃᓄᒃᔪᐊᒥ, ᓄᓇᕕᒻᒥ ᓯᑎᐱᕆ 2013-ᒥᑦ 
ᔫᓂ 2017-ᒧᑦ ᑎᑭᑦᓱᒍ.   
 
ᑭᓯᑕᐅᒪᓂᖏᑦ  
 
ᖃᑦᓯᐅᓂᖏᑦ ᐃᓚᐅᔪᑦ  ᐃᓕᓐᓂᐊᕕᒻᒧᑦ ᐅᑎᕐᑐᑦ  ᐱᓇᓱᒐᕐᑖᓯᒪᔪᑦ 
548 67 265 

 
ᐊᑎᓕᐅᕐᓯᒪᔪᑦ ᓄᑖᑦ ᐆᒃᑑᐱᕆᒥ, ᓄᕕᐱᕆᒥ 
ᑎᓯᐱᕆᒥᓪᓗ 2022-ᒥ  

ᐱᓇᓱᒐᕐᑖᓯᒪᔪᑦ ᐆᒃᑑᐱᕆᒥ, ᓄᕕᐱᕆᒥ 
ᑎᓯᐱᕆᒥᓪᓗ 2022-ᒥ 

ᐃᓚᐅᔪᑦ  
 
ᐃᓚᐅᔪᑦ ᖃᑦᓯᐅᓂᖏᑦ ᐊᑑᑎᔪᑦ ᐊᑑᑎᒐᓚᑦᑐᑦ ᐆᑦᑐᕋᕐᑐᑦ ᐊᑑᑎᖏᓐᓇᖏᑦᑐᑦ 

ᐆᒃᑑᐱᕆ – 23 8 1 3 11 

ᓄᕕᐱᕆ -  26 9 2 6 9 

ᑎᑭᐱᕆ – 23 10 3 7 3 

 
ᐱᔪᓐᓇᖁᖓ  
 
ᐱᔪᓐᓇᖁᖓ ᐱᓇᓱᐊᕐᓂᖓ ᐊᑐᐃᓐᓇᐅᑎᑦᓯᕗᖅ ᓴᐳᑎᓯᒪᓂᕐᓂᒃ ᓄᓇᕕᒻᒥᐅᓄᑦ ᐅᕕᒃᑲᓄᑦ ᐳᕐᑐᓂᕐᓴᒥ 
ᐃᓕᓐᓂᐊᕇᕐᓯᒪᔪᓄᑦ ᑲᔪᓯᒍᒪᓂᓕᓐᓄᓘᓐᓃᑦ ᐃᓕᓐᓂᐊᑕᒥᓐᓂᒃ ᐱᓇᓱᒐᕐᒥᓂᓪᓘᓃᑦ. ᐱᓇᓱᐊᕐᑕᐅᓂᖓ ᑐᕌᒐᖃᕐᒥᔪᖅ 
ᐃᓄᒻᒪᕆᓐᓂᒃ ᐱᓇᓱᐊᕐᓯᒪᑦᓱᑎᒃ ᐱᓇᓱᒐᖃᖕᖏᑐᓂᒃ ᓇᓗᓕᐅᒪᔪᓂᓪᓘᓃᑦ ᖃᓄᐃᓘᕈᒪᓕᕐᒥᒪᖔᕐᒥᒃ ᐱᓇᓱᒐᖃᕐᓂᒥ 
ᑐᕌᕐᑕᒥᓄᑦ ᑎᑭᐅᑎᔭᖃᕈᓐᓇᓂᕐᒧᑦ. 
 
ᒫᑦᔨ 2022-ᒥᓂᑦ, 4 ᐱᒋᐅᕐᓴᑎᑦᓯᓂᐅᓯᒪᓕᕐᑐᑦ, ᐱᖓᓱᑦ ᓄᓇᕕᒻᒦᑎᓪᓗᒋᑦ. ᐊᑕᐅᓯᖅ ᐃᓕᓐᓂᐊᑕᒥᓂᒃ 
ᐱᔭᕇᕋᓱᐊᕐᓂᒧᑦ ᐱᒋᐅᕐᓴᑐᖅ ᐊᑑᑎᓚᐅᔪᖅ ᔫᓂ 2022-ᒥ ᒪᓐᑐᔨᐊᒥ. 15 ᒫᓐᓇᐅᑎᓪᓗᒍ ᐅᑕᕐᕿᔪᑦ ᐆᑦᑐᕋᕐᓂᓴᒥᓂᒃ. 
ᐃᓚᖓ ᐱᒋᐊᕐᕕᓴᖃᓕᕐᑐᖅ ᐱᓇᓱᑦᑏᓗ ᐅᖄᕈᑎᖃᕐᓂᒦᑦᓱᑎᒃ ᒪᑭᕝᕕᑯᓐᓂᒃ, ᑲᑎᕕᒃ ᐃᓕᓴᕐᓂᓕᕆᓂᕐᒥᒃ, ᑲᑎᕕᒃ 
ᓄᓇᓕᓕᒫᑦ ᑲᕙᒪᖓᓐᓂᒃ ᓄᓇᓕᓕᒫᓂᓪᓗ ᐃᓄᓕᕆᔩᑦ ᐃᓗᓯᓕᕆᔩᓪᓗ ᐆᑦᑐᕋᕈᓐᓇᕕᖃᕐᑎᓯᓂᕐᒧᑦ ᐊᓯᒥᓐᓄᑦ. 
ᓄᕕᐱᕆ 2022-ᒥ, ᐱᓇᓱᒐᖅ ᓄᑖᖅ ᓄᓇᓕᒻᒥ ᓄᓇᕕᒻᒦᓱᓂ ᐱᑐᑦᓯᒪᑎᑦᓯᔨ ᐃᓐᓄᓚᐅᔪᖅ ᐃᓄᒃᔪᐊᒥᐅᒥᒃ.     

ᐃᓄᐃᑦ ᑭᖕᖒᒪᒋᔭᖏᓐᓄᑦ ᑎᑭᐅᑎᔭᖃᕈᓐᓇᓯᐊᕐᓂᓴᐅᓂᕐᒧᑦ ᐱᓇᓱᒐᕐᑖᕋᓱᐊᕐᓂᒥᒃ ᐃᑲᔪᕐᓯᓂᕐᒧᑦ 
ᐱᓇᓱᑦᑎᖃᑦᓯᐊᖏᓐᓂᒧᓪᓗ ᓄᓇᕕᒻᒥ ᐱᓇᓱᕝᕕᓂ, ᓄᑖᖅ ᐃᑲᔪᕐᓯᒋᐊᕈᑎᑦᓴᖅ ᐱᒋᐅᓴᕐᑎᑦᓯᓂᕐᒥ ᐃᓚᐅᓕᕐᑎᓯᓂᕐᒥᓗ 
ᐱᑦᔪᔨᒍᑎᓂᒃ ᐃᓕᒍᓐᓇᕋᔭᕐᑐᖅ ᐱᔪᓐᓇᖁᖓ ᐱᓇᓱᐊᓲᖏᓐᓄᑦ. ᐆᑦᑐᕋᕐᓂᒥᒃ ᐊᑑᑎᕐᖃᔭᖕᖏᐸᑕ ᐱᔪᓐᓇᖁᖓᒃᑯᑦ 
ᐱᒋᐅᕐᓴᑎᑦᓯᔪᕕᓂᐅᓕᕐᑎᓗᒋᑦ, ᐃᒻᒥᒎᕐᑐᑦ ᐅᑎᕐᕕᐅᖃᑦᑕᓂᖏᓐᓂᒃ ᓄᐃᑕᐅᔪᖃᕈᓐᓇᕋᔭᕐᑐᖅ ᐱᓇᓱᖃᑎᒋᓗᒋᑦ 
ᐅᕕᒃᑲᓂᒃ ᐱᓇᓱᒐᖃᕐᑎᓯᓂᕐᒧᑦ ᐱᑦᔪᔨᕕᒻᒧᑦ ᓄᓇᓕᒻᒥᓘᓐᓃᑦ ᐱᓇᓱᒐᑦᓴᓕᕆᕕᒻᒧᑦ ᕿᓂᕐᓂᒧᑦ ᐱᓇᓱᒐᕐᓂᒃ 
ᐊᑐᐃᓐᓇᓂᒃ ᐃᓚᐅᔫᑉ ᐱᓇᓱᒐᕆᒍᒪᑐᐃᓐᓇᕆᐊᓕᖏᓐᓂᒃ.  
 
ᐃᓱᒪ 
 
ᐃᓱᒪ ᑲᑐᑦᔨᖃᑎᒌᓐᓂᐅᕗᖅ ᓴᐳᑦᔨᓯᒪᓂᕐᒧᑦ ᐃᓕᓐᓂᐊᓂᕐᒥᒃ ᓴᐱᓕᕐᓱᐃᑑᓂᕐᓄᑦ ᐃᓕᓐᓂᐊᓂᕐᒥᓗ ᐊᓂᒎᑎᔭᖃᕐᓂᒧᑦ 
ᐊᐅᓚᓂᖏᒍᑦ ᐱᑦᔪᔨᔩᑦ ᐱᒋᐊᕐᐸᓕᐊᑎᑦᓯᓃᓪᓗ ᑐᕌᒐᖃᕐᓱᑎᒃ ᐅᓄᕐᓯᒋᐊᕆᓂᕐᒧᑦ ᐱᔭᕇᕈᓯᕐᓂᓂᒃ 
ᐱᔪᓐᓇᐅᑎᖃᕆᐊᖃᕈᑎᖏᓐᓂᓗ ᓄᓇᕕᒻᒥᐅᑦ. ᖁᕝᕙᕆᐊᕐᓯᒪᑎᑦᓯᒍᑎᐅᒻᒥᔪᖅ ᓄᓇᕕᒻᒥᐅᓕᒫᓄᑦ ᐱᓪᓚᕆᐅᓂᖓᓂᒃ 
ᐱᑦᔪᔨᒍᑎᖏᑦᑕ ᐃᓕᓐᓂᐊᓂᕐᒥᒃ ᐊᓂᒎᑎᔭᖃᕐᓂᒧᑦ.  
 
ᐃᓱᒪ ᑲᑎᒪᓂᖓ: 
 
ᐅᑎᕐᕕᖃᕈᓐᓇᓂᕐᒧᑦ ᐱᓇᓱᕝᕕᐅᑉ ᓱᕐᖁᐃᓯᓂᖓᓄᑦ ᐅᖄᕈᑎᖃᕐᓂᒧᓪᓗ ᐃᓱᒪᒨᓕᖓᔪᓂᒃ, ᑲᑎᒪᓂᖃᓚᐅᔪᑦ ᔭᓄᐊᕆ 
18-ᒥ 19-ᒥᓪᓗ 2023-ᒥ. ᐊᑦᔨᒌᖕᖏᑐᑦ ᐊᒥᓱᑦ ᐅᖄᖃᑎᒌᒍᑎᐅᑎᓪᓗᒋᑦ ᐆᑦᑑᑎᒋᓗᒍ ᐊᑐᓕᕐᑎᓯᓂᖅ ᓄᑖᓂᒃ 
ᖃᓄᐃᑦᑐᒦᓐᓂᖃᕈᑎᖏᓐᓂᒃ ᖃᐅᔨᒋᐊᕐᕕᖏᑦᑕ ᐃᓱᒪᐅᑉ, ᖃᐅᔨᓴᕐᓂᖅ, ᐅᐱᕐᖔᒥ ᐃᓕᓐᓂᐊᓃᑦ, ᐱᓇᓱᐊᕐᑕᐅᓂᖓ 
ᐊᑐᐊᒐᓕᐅᕐᓃᑦ, ᑕᑯᓐᓇᖃᑦᑕᐅᑎᑦᓱᓂ ᐊᓪᓚᓂᕐᒥᒃ ᐱᓇᓱᐊᕐᓂᒧᑦ ᐊᒻᒪᓗ ᓇᐅᑦᓯᑐᕐᑕᐅᓂᖏᑦ ᓄᑖᑦ ᐱᓇᓱᐊᕐᑕᐅᔪᑦᓭᑦ 
ᓴᕐᕿᑎᑕᐅᓯᒪᔪᑦ ᑮᓇᐅᔭᖃᕐᑎᑕᐅᓂᑦᓴᖏᓐᓄᑦ. 
ᖃᐅᔨᒋᐊᕐᕕᓅᓕᖓᔪᓂ, ᐃᓚᐅᔪᑦ ᑲᑎᒪᔨᓂ ᐋᕐᕿᒋᐊᕐᑕᐅᓚᐅᔪᑦ ᓈᒻᒪᓂᕐᓴᐅᑎᑦᓯᒋᐊᕐᓂᒧᑦ ᑭᖕᖒᒪᒋᔭᖏᓐᓄᑦ 
ᓱᕐᖁᐃᓯᒪᔭᖃᕐᓂᒧᓪᓗ ᐃᓚᐅᓂᕐᓴᐅᑎᑦᓯᓂᕐᒧᑦ ᓂᕈᐊᕈᓐᓇᑐᑦ, ᓂᕈᐊᕈᓐᓇᖏᑦᑐᑦ ᓈᓚᒋᐊᕐᓯᒪᔪᐃᓪᓗ ᑲᑎᒪᔨᓂ.    
 
ᓄᓇᕕᒻᒥ ᓄᓇᓕᒻᒥᒃ ᓲᖑᓯᑎᑦᓯᒋᐊᕐᓂᒧᑦ ᐱᓇᓱᐊᕐᑕᖅ (NCEP): 
 
ᐱᓇᓱᐊᕐᑕᐅᔫᑉ ᓇᒧᖕᖓᓂᖓ ᓴᖑᓯᒪᒐᓛᐱᑐᐃᓐᓇᕆᐊᓕᒃ ᐱᒋᐊᕐᑕᐅᓱᓂ ᐸᕐᓇᓯᒪᐅᑎᕕᓂᖓᓂᑦ. 
ᐃᓱᒫᓗᓐᓇᑐᕐᑕᖃᕐᒥᔪᖅ ᓂᑦᑕᑎᑦᓯᓂᖏᓐᓄᑦ ᐃᓱᒪᐅᑉ ᑲᑎᕕᒃ ᓄᓇᓕᓕᒪᑦ ᑲᕙᒪᖓᑕᓗ ᐊᑦᓰᓂᕐᒥ ᖁᕝᕙᕆᐊᕐᑎᓯᓂᕐᒥᓗ 
ᑕᕝᕙᓂ ᐱᓇᓱᐊᕐᑕᐅᔪᒥ. EXECO-ᑯᑦ ᑲᑎᔭᐅᓛᕐᑐᑦ ᓂᕆᐅᕐᓂᖃᕈᑏᓪᓗ ᑲᔪᓯᑎᑕᐅᓛᕐᓱᑎᒃ ᐱᓇᓱᐊᕐᑕᐅᔪᒧᑦ 
ᐊᑦᓯᔭᐅᓂᕐᒧᓗ. ᒋᐊᖃᑐᐊᕐᐸᑦ, ᐅᑎᕐᕕᖃᕐᓂᒧᑦ ᑲᑎᖃᑦᑕᑐᐃᓐᓇᕆᐊᖃᕐᑐᒍᑦ ᐅᖄᖃᑎᒌᒍᑎᖃᕐᓂᒧᑦ.  
 
ᐅᐱᕐᖔᒥ ᐃᓕᓐᓂᐊᓃᑦ  
 
ᐊᒥᓱᑦ ᐅᐱᕐᖔᒥ ᐃᓕᓐᓂᐊᕈᑏᑦ ᑐᑭᑖᕐᑕᐅᓚᐅᔪᑦ ᓄᓇᓕᓐᓂ 14-ᓂ ᓄᓇᕕᒻᒥ. ᐱᓇᓱᐊᕐᑕᐅᖏᓐᓇᑐᑦ ᑭᓯᐊᓂ 
ᑕᑯᓐᓇᑐᒍᑦ ᐱᓇᓱᐊᕐᓂᒧᑦ: Taekwon-Do, ᑕᑯᒥᓇᕐᑐᓕᐅᕐᓃᑦ, ᐊᑑᑎᓪᓚᕆᖕᖑᐊᑎᑦᓯᒍᑏᑦ, ᓴᓇᓂᕐᒥ 
ᓱᕐᖁᐃᓯᒐᓱᐊᕐᕕᒃ ᐃᒻᒪᖄᓗ ᐊᓯᖏᑦ.   
 
ᐅᓂᒃᑲᐅᓰᑦ ᐆᒻᒪᑐᑦ -  (BOOKS COME ALIVE)  
ᐱᓇᓱᖃᑎᒌᑦᑐᑦ ᐱᓇᓱᐊᒻᒪᕆᓚᐅᕐᑐᑦ ᐱᖕᖑᑎᑦᓯᓂᕐᒧᑦ ᑕᑯᓐᓇᕋᑦᓴᓕᐅᕐᓂᒥᒃ ᑕᒪᑦᓱᒪ ᐱᓇᓱᐊᕐᑕᐅᓂᖓᓄᑦ 
ᐅᓪᓗᖁᑎᓂᓪᓗ. 
ᑭᓪᓕᓯᓂᐊᕐᓂᖃᒻᒪᕆᓚᐅᕐᓱᑎᒃ, ᐊᑎᖃᓚᖓᓕᕐᑐᖅ ᑖᓐᓇ ᐅᓂᒃᑲᐅᓰᑦ ᐆᒻᒪᑐᒥᒃ ᐊᒻᒪᓗ ᐊᕐᕌᒍᖓᑕ ᓯᕗᓪᓕᖓ 
ᖃᓪᓗᓈᑎᑑᑐᐃᓐᓇᓛᕐᑐᑦ ᐃᓄᒃᑎᑐᓪᓗ. 
ᒪᕐᕉᒃ ᐃᓘᓐᓇᓕᒫᖏᑦ ᐊᑕᐅᓯᕐᒦᑑᒃ ᐊᓂᕐᕋᒧᑦ (ᐊᑕᐅᓯᖅ ᐱᐊᕋᕐᓄᑦ ᐅᑭᐅᖃᖕᖏᑐᓂᑦ ᑕᓪᓕᒪᓄᑦ ᐅᑭᐅᓕᓐᓄᑦ ᐁᑉᐸᖓᓗ 
ᐅᑭᐅᓕᓐᓄᑦ 6-ᓂᑦ 12-ᓄᑦ) ᐊᑐᐃᓐᓇᐅᓕᕐᑐᑦ ᓄᓇᓕᓐᓅᓛᕐᓱᑎᓗ ᕕᕈᐊᕆᒥ. 
ᒪᑉᐱᕋᓕᐅᕐᓯᒪᔪᑦ ᑐᑭᒧᐊᒍᑎᓕᒻᒥᒃ ᑕᑯᓐᓇᕋᑦᓴᑕᓕᒻᒥᒃ ᓱᖃᑦᓯᒍᑎᑕᖃᕐᓱᓂᓗ.    

ᐃᓕᓐᓂᐊᕕᒻᒥᒃ ᐊᔪᐃᓐᓇᑕᖃᕐᓂᒥ ᐅᓪᓗᐃᑦ 2023-ᒥ:  
 
ᑐᕌᒐᖃᓗᐊᖕᖑᐊᑐᑦ ᑕᕝᕙᓂ ᐱᓂᐊᕐᓂᒥ ᓂᑦᑕᑎᑦᓯᓂᕐᒥᒃ ᐃᓕᓐᓂᐊᑎᓄᑦ ᐱᓇᓱᕝᕕᒪᕆᐅᔪᓕᒫᑦ, ᓄᓇᓕᒻᒥᐅᑦ 
ᕿᑐᕐᖓᓖᓪᓗ ᓴᐳᑦᔨᓯᒪᓂᖏᓐᓂᒃ ᐊᔪᐃᓐᓇᓂᖏᓐᓄᑦ ᐱᔭᕇᕈᓯᕐᓂᖏᓐᓄᓗ.   
ᐱᔭᕆᐊᕐᑐᓯᒪᓕᕐᒥᔪᑦ ᐱᓇᓱᐊᕐᓂᖃᕐᓂᒧᑦ ᓂᑦᑕᓂᖓᓄᑦ ᖁᕝᕙᕆᐊᕐᓯᒪᐅᑎᐅᑉ. 
ᖃᓄᐃᑦᑐᒦᓐᓂᖃᕈᑎᕗᑦ ᑕᒡᒐᓂ ᐊᕐᕌᒍᒥ: “ᐊᑦᔨᒌᖕᖏᑐᑦ ᐅᓂᒃᑳᑦ. ᐊᑦᔨᒌᖕᖏᑐᑦ ᐊᕐᖁᑏᑦ. ᑖᑦᓱᒧᖓᑦᓭᓇᖅ 
ᓇᓪᓕᐅᓂᕐᓯᐅᓂᖅ.” ᐃᑉᐱᒋᔭᓕᒃ ᐃᓄᐃᑦ ᐊᑐᓂᑦ ᐊᕐᖁᓯᐅᕐᓂᖏᓐᓂᒃ, ᐅᕕᒃᑫᑦ ᐊᑐᓂᑦ ᐅᐱᒋᔭᖃᕈᓐᓇᖁᑦ 
ᓴᐱᓕᕐᓱᐃᑑᓂᕐᒥᓄᑦ ᐃᓕᓐᓂᐊᕕᒻᒥᒃ ᓇᒧᖕᖓᑕᐅᓯᒪᓕᕐᓂᒥᓄᑦ. ᓂᑦᑕᑎᑦᓯᒥᔪᖅ ᐱᓪᓚᕆᐅᓂᖓᓂᒃ ᐊᑦᔨᒌᒥᒃ 
ᓇᓪᓕᐅᓂᕐᓯᐅᒍᑎᖃᕐᓂᐅᑉ ᓂᑦᑕᑎᑦᓯᓂᕐᒧᑦ ᐊᔪᐃᓐᓇᓯᒪᓂᖏᓐᓂᒃ ᐊᑐᓂᑦ ᐃᓕᓐᓂᐊᑏᑦ ᐊᕙᑎᒥᐅᑕᖏᑦᑕᓗ. ᑕᒡᒐᓂ 
ᐊᕐᕌᒍᒥ ᖃᓄᐃᑦᑐᒦᓐᓂᖃᕈᑎᐅᑉ ᓂᑦᑕᑎᑕᐅᓂᖓᓄᑦ, ᐃᓱᒪ ᐱᖁᑎᖃᕐᑎᓯᓚᖓᕗᖅ ᐃᓕᓐᓂᐊᕕᓐᓂᒃ, ᐱᓇᓱᖃᑎᓂᒃ 
ᓄᓇᓕᒻᒥᐅᓂᓪᓗ ᖁᕝᕙᕆᐊᕐᓯᒪᑎᑦᓯᒍᑎᓂᒃ ᐱᖁᑎᐊᐱᓐᓂᒃ ᓴᐳᑎᓯᒪᓂᕐᒥᓄᑦ ᐃᓕᓐᓂᐊᑎᓄᓪᓗ: 
ᐅᖄᓚᐅᑎᐊᕈᖃᐅᑏᑦ 
ᑕᓯᔪᐊᑦ 
ᐃᑉᐱᐊᔪᐊᐲᑦ  
ᐃᒐᓛᒥᓪᓗ ᓂᐱᓲᑦ    
 
ᖃᐅᔨᓴᕐᓂᖅ ᐊᓪᓚᓯᒪᔪᓕᕆᓂᕐᓗ ᓄᓇᕕᒻᒥ ᐸᕐᓇᓯᒪᐅᑎ  
 
ᐃᓱᒪ ᐊᖏᓚᐅᔪᒻᒪᓂᑦ ᑐᑦᓯᕋᐅᑎᐅᔪᒥᒃ ᔪᓓ 2022_ᒥ, ᐱᓇᓱᐊᕐᑕᐅᓂᖓ ᐋᕐᕿᒋᐊᕐᑕᐅᖃᑦᑕᓯᒪᓕᕐᑐᖅ, 
ᑎᑭᐅᑎᔭᖃᑦᓯᐊᓂᕐᓴᐅᓂᕐᒧᑦ ᐃᓱᒪᐅᑉ ᑭᖕᖒᒪᒋᔭᖏᓐᓄᑦ ᓂᕆᐅᕐᓂᖃᕈᑎᖏᓐᓄᓗ. ᓯᑎᐱᕆᒥᓂᑦ, ᑲᑐᑦᔨᓃᑦ 
ᐊᓪᓚᓯᒪᔪᓕᕆᓂᕐᒧᑦ ᐱᓇᓱᖃᑎᖃᖃᑦᑕᑐᑦ ENAP-ᑯᓐᓂᒃ (École nationale de l’administration publique) 
ᐸᕐᓀᑕᐅᓂᖏᓐᓄᑦ ᐊᑕᐅᑦᓯᑰᕐᑎᑕᐅᓂᖏᓐᓄᓗ ᐊᔪᐃᓐᓇᓃᑦ ᑲᑎᓐᓂᒧᑦ ᑭᓯᑕᐅᒪᔪᓂᒃ ᖃᕆᑕᐅᔭᒨᔭᕐᓯᒪᔪᓂᒃ 
ᓄᓇᕕᒻᒥ. ᐊᑐᑦᔨᖃᑎᒌᓐᓂᒥ ᐊᓯᑦᔨᐸᓪᓕᐊᓂᖅ ᐱᓇᓱᐊᕐᑕᐅᔪᒥ ᐅᓐᓂᑑᑕᐅᓚᐅᔪᖅ ᐃᓱᒪᒧᑦ ᐅᑯᐊ ᐱᑦᔪᑎᒋᑦᓱᒋᑦ: 
ᖃᐅᔨᒪᔨᒻᒪᕆᓖᑦ ᐱᓇᓱᐊᕐᓯᒪᓂᓖᓪᓗ ᐱᓇᓱᕝᕖᑦ ᐊᑐᓂᑦ ᐃᓚᒋᐊᕈᑎᐅᕗᑦ ᐱᓇᓱᐊᕐᑕᐅᔪᒧᑦ 
ᐱᔭᑦᓴᑖᕐᑎᓯᓪᓗᑌᓕᓂᕐᒧᓗ ᓄᓇᓕᒻᒥᐅᓂᒃ ᒪᕐᕈᐃᑎᒍᑦ ᖃᐅᔨᓴᕐᓂᒧᑦ ᐱᓇᓱᐊᕐᑕᐅᔫᒃ ᐊᕐᕌᒍᒥ ᐊᑕᐅᓯᕐᒥ. 
 
ᑖᓐᓇ ᐊᑐᐃᓐᓇᖅ ᐊᓕᐊᓱᑦᓱᑕᓗ ᑲᑎᕕᒃ ᐃᓕᓴᕐᓂᓕᕆᓂᕐᒥᒃ ᐱᓇᓱᖃᑎᖃᕆᐊᒥᒃ.   
 
RÉSEAU QUÉBÉCOIS POUR LA RÉUSSITE ÉDUCATIVE / ᑯᐯᒻᒥ ᐱᓇᓱᐊᕐᓂᖅ ᐃᓕᓐᓂᐊᓂᕐᒥᒃ 
ᐊᓂᒎᑎᔭᖃᕐᓂᒧᑦ: 
 
ᓄᓇᐅᑉ ᐊᕕᑦᑐᓯᒪᓂᖓᓂ ᐱᓇᓱᐊᕐᓂᖅ ᐃᓕᓐᓂᐊᕕᒻᒥᒃ ᐊᔪᐃᓐᓇᑕᖃᕐᓂᒧᑦ ᑯᐯᒻᒥ ᑲᑎᒪᓚᐅᔪᑦ ᐅᓪᓗᓂ ᐱᖓᓱᓂ 
ᑯᐯᑉ ᓄᓇᖓᓂ ᐅᖄᕈᑎᖃᕐᓂᒧᑦ ᖁᕝᕙᕆᐊᕐᓯᒪᐅᑎᓂᒃ ᑮᓇᐅᔭᖃᕐᑎᓯᒍᑎᐅᕈᓐᓇᑐᐃᓐᓇᕆᐊᖃᕐᓂᖓᓂᓪᓗ ᐱᓇᓱᒐᐅᑉ 

ᓄᐃᑕᐅᓂᖓᓄᑦ ᐃᑉᐱᒋᔭᖃᕋᔭᕐᑐᒧᑦ ᐱᓇᓱᐊᕐᓯᒪᓂᓖᑦ ᐱᒋᐊᕐᑎᑕᐅᓂᖏᓐᓄᑦ. ᑲᑎᒪᑎᓪᓗᒋᑦ, ᐃᓱᒪ 
ᓴᕐᕿᑎᑦᓯᓂᖃᓚᐅᔪᖅ ᐱᒋᐊᕐᑎᓯᒍᑎᒥᓐᓂᒃ ᐊᑦᔨᐅᖏᒍᑎᖏᓐᓂᓗ ᓄᓇᕕᐅᑉ.  
 
ᐅᔭᕋᓐᓂᐊᑦ 
 
Canadian Royalties: 
Canadian Royalties ᐱᓇᓱᐊᕐᓯᒪᔪᖅ ᐱᖕᖑᑎᑦᓯᓂᕐᒧᑦ ᐃᒧᑐᐃᓐᓇᓂᒃ ᑲᑎᒪᔨᓂᒃ ᐃᑉᐱᒋᔭᖃᓗᐊᖕᖑᐊᑐᓂᒃ 
ᐱᑐᑦᓯᒪᐅᑎᑦᓯᐊᓂᕐᓴᐅᓂᕐᒧᑦ ᐃᓄᑐᐃᓐᓀᑦ ᐱᓇᓱᑦᑏᑦ ᐅᔭᕋᓐᓂᐊᕕᐅᓪᓗ ᐃᓘᓐᓈᒍᑦ. 
ᑐᓴᐅᒪᖃᑎᒌᑦᓯᐊᓂᕐᓴᐅᑎᑦᓯᓚᖓᕗᖅ ᐊᑦᑕᓇᖕᖏᑐᓃᑦᑎᓯᓂᕐᒧᓗ ᐃᓄᑐᐃᓐᓇᓂᒃ ᐱᓇᓱᑦᑎᓂᒃ ᓂᐱᖃᕐᑎᓯᓂᕐᒧᑦ 
ᐅᖃᐅᓯᑦᓴᖏᓐᓂᒃ ᐃᓱᒫᓘᑎᖏᓐᓂᓗ. ᐱᓇᓱᑦᑏᑦ ᐱᓇᓱᐊᕐᑕᐅᓂᖓ (ᐱᓇᓱᖃᑎᒌᑦ) ᐱᕙᓪᓕᐊᔪᖅ 
ᐃᓕᓐᓂᐊᑎᑦᓯᔨᑖᕐᓯᒪᑦᓱᑎᓗ ᐱᖓᓱᓂᒃ ᐊᔪᐃᓐᓇᕆᐊᓪᓛᕈᑎᓖᑦ ᐱᒋᐅᕐᓴᓂᕐᒦᑐᑦ ᐱᓇᓱᒐᖃᕐᕕᖏᓐᓂᒃ ᐊᓯᖏᓐᓂ 
ᐱᓇᓱᕝᕕᓂ.  
 
ᐊᓂᒎᑎᔭᖃᕐᓯᒪᔪᑦ ᐅᓂᒃᑳᖏᑦ  
ᐃᓄᑐᐃᓐᓇᖅ ᐱᓇᓱᑦᑎᑖᖑᓯᒪᔪᖅ ᑐᓴᐅᒪᔭᖃᒌᓐᓂᒥ ᐱᓇᓱᑦᑎᐅᓂᕐᒧᑦ ᐱᐅᓯᒋᐊᕐᑎᓯᓂᕐᒧᑦ ᐱᓇᓱᖃᑎᒌᓐᓂᓂᒃ 
ᒪᓕᓐᓂᒧᓪᓗ IBA-ᑯᓄᑦ.  
ᖃᑦᓯᐅᓂᖏᑦ ᐊᖑᑏᑦ ᐊᕐᓀᓗ ᐃᓄᑐᐃᓐᓇᓂ ᐱᓇᓱᑦᑎᓂ 38%-ᖑᓚᐅᔪᑦ ᐊᕐᓀᑦ 62%-ᓗ ᐊᖑᑏᑦ. 
ᐊᑦᔨᒌᖕᖏᒪᕆᓐᓂᖓ ᐃᓄᑐᐃᓐᓇᐅᖏᑦᑐᑦ ᐱᓇᓱᑦᑎᓖᑦ 8% ᐊᕐᓀᑦ 92%-ᖑᑎᓪᓗᒋᑦ ᐊᖑᑏᑦ.   
ᓄᓇᓕᑎᒍᑦ ᐱᓇᓱᑦᑏᑦ ᐃᒣᑦᑑᓚᐅᔪᑦ ᐆᒃᑑᐱᕆ 2022-ᒥᓂᑦ: ᓴᓪᓗᐃᑦ 3; ᑲᖏᕐᓱᔪᐊᖅ 8; ᐳᕕᕐᓂᑐᖅ 0; ᓯᓵᓯᐱ 
0, ᑰᑦᔪᐊᕌᐱᒃ 6; ᐅᒥᐅᔭᖅ 3; ᐃᓄᒃᔪᐊᖅ 9; ᐊᑯᓕᕕᒃ 0; ᖁᐊᕐᑕᖅ 3; ᑲᖏᕐᓱᒃ 5; ᑕᓯᐅᔭᖅ 0; ᐊᐅᐸᓗᒃ 0; 
ᑰᑦᔪᐊᖅ 9; ᑲᖏᕐᓱᐊᓄᒃᔪᐊᖅ 1; ᓄᓇᕕᐅᑉ ᓯᓚᑖᓂᑦ 21.  
 
ᓄᓇᒥᐅᑦ Glencore 
ᐅᔭᕋᓐᓂᐊᑦ ᐱᐅᓯᑐᖃᕐᒧᑦ ᐅᑎᕐᐸᓕᐊᑦᓯᐊᑐᖅ ᓄᕐᖃᖓᑫᓐᓇᓚᐅᔪᑦᓱᑎᒃ. ᐅᔭᕋᓐᓂᐊᑦ ᐃᓄᑐᐃᓐᓇᓂᒃ 
ᐱᓇᓱᑦᑎᙯᓐᓇᕋᓱᐊᕐᑐᖅ ᐱᒍᓐᓇᕕᓕᒫᕐᒥᒍᑦ. ᐊᕐᕕᑕᕆᐊᖃᕐᓃᑦ ᐊᑐᕈᓐᓀᓚᐅᔪᒻᒪᑕᓂᑦ COVID ᐱᑦᔪᑎᒋᑦᓱᒍ, 
ᓄᓇᓕᓐᓄᑦ ᒪᓂᔨᓯᒪᒋᐊᕐᑐᓃᑦ ᐱᒋᐊᕐᓯᒪᓕᕐᒥᔪᑦ. 2023-ᒥ ᑲᔪᓯᔭᐅᔪᑦᓭᑦ. ᖃᑦᓯᐅᓂᖏᑦ ᐊᖑᑏᑦ ᐊᕐᓀᓗ 
ᐃᓄᑐᐃᓐᓀᑦ 54% ᐊᕐᓀᑦ ᐊᒻᒪᓗ 46% ᐊᖑᑏᑦ. ᐊᑦᔨᒌᖕᖏᒪᕆᒍᑎᖓ ᐃᓄᑐᐃᓐᓇᐅᖏᑦᑐᓄᑦ ᐱᓇᓱᑦᑏᑦ 11% 
ᐊᕐᓀᑦ ᐊᒻᒪᓗ ᐊᖑᑏᑦ 89%.   
ᓄᓇᓕᑎᒍᑦ ᐱᓇᓱᑦᑏᑦ ᐃᒣᑦᑑᓚᐅᔪᑦ ᐆᒃᑑᐱᕆ 2022-ᒥᓂᑦ: ᓴᓪᓗᒥᐅᑦ 27; ᑲᖏᕐᓱᔪᐊᕐᒥᐅᑦ 20; ᓯᓵᓯᐱ 2; 
ᑰᑦᔪᐊᕌᐱᒃ 15; ᐅᒥᐅᔭᖅ 3; ᐃᓄᒃᔪᐊᖅ 12; ᐳᕕᕐᓂᑐᖅ 1; ᐊᑯᓕᕕᒃ 5; ᐃᓄᔨᕕᒃ 0; ᖁᐊᕐᑕᖅ 4; ᑲᖏᕐᓱᒃ 9; 
ᑕᓯᐅᔭᖅ 2; ᐊᐅᐸᓗᒃ 2; ᑰᑦᔪᐊᖅ 18; ᑲᖏᕐᓱᐊᓗᒃᔪᐊᖅ 17; ᓄᓇᕕᐅᑉ ᓯᓚᑖᓂᑦ 62.   
      
4. ᐯᕆᑦᓯᕕᒃ. ᓄᕕᐱᕆᒥᑦ ᔭᓄᐊᕆᒧᑦ 2023  

 
 
 
 
 
 
 
 
 
 
 
 
 
 
 
 
 
 
 
 
 
 

 
ᓄᓇᓕᖓ 

ᐃᓃᑦ  ᐊᑎᓕᐅᕐᓯᒪ
ᔪᑦ 

ᐅᑕᕐᕿᔪᑦ 
0-17 
ᑕᕐᕿᓖᑦ 

ᐅᑕᕐᕿᔪᑦ 
18+ 
ᑕᕐᕿᓖᑦ 

ᐱᓇᓱᑦᑏᑦ 

ᑲᖏᕐᓱᐊᓄᒃᔪᐊᖅ 105 64 5 18 24 
ᑰᑦᔪᐊᖅ 160 141 29 28 63 
ᑕᓯᐅᔭᖅ 30 28 13 14 18 
ᐊᐅᐸᓗᒃ 30 0 0 0 0 
ᑲᖏᕐᓱᒃ 30     
ᖁᐊᕐᑕᖅ 30     
ᑲᖏᕐᓱᔪᐊᖅ 45 44 23 9 21 
ᓴᓪᓗᐃᑦ 140 85 17 12 25 
ᐃᕗᔨᕕᒃ 30 25 0 0 11 
ᐊᑯᓕᕕᒃ 30 0 0 0 0 
ᐳᕕᕐᓂᑐᖅ 160 90 17 14 53 
ᐃᓄᒃᔪᐊᖅ 145 111 22 8 31 
ᐅᒥᐅᔭᖅ 30 28 14 12 9 
ᑰᑦᔪᐊᕌᐱᒃ 40 40 10 10 6 
ᐯᕆᑦᓯᕕᒃ  
ᐊᓂᕐᕋᒥ ᐯᕆᑦᓯᕕᒃ 

49 0 0 0 0 

ᑲᑎᓕᕋᒥᑦ 1054     

ᖃᓂᖕᖏᑐᒦᑦᑐᓂᒃ ᐃᑉᐱᒍᓲᑎᖃᓚᐅᔪᒍᑦ ᐃᓕᔭᐅᓯᒪᔪᓂᒃ ᐯᕆᑦᓯᕕᓐᓂ ᐅᖓᕙᒥ ᓄᕕᐱᕆᐅᑎᓪᓗᒍ. ᐯᕆᑦᓯᕕᓐᓄᑦ 
ᑕᓯᐅᔭᕐᔪᐊᒥ ᐃᓕᔭᐅᓚᐅᔪᒻᒥᔪᑦ ᔭᓄᐊᕆᒥ. ᑕᒪᒃᑯᐊ ᐃᑉᐱᒍᓲᑏᑦ ᐅᕐᖂᓯᒪᐅᑎᖏᑦ ᓱᕐᖁᐃᓯᓯᒪᓂᕐᒧᑦ ᐊᐅᓚᑦᓯᐊᒪᖔᑕ 
ᐊᒻᒪᓗ ᐅᕐᓱᐊᓗᖃᕋᓗᐊᒻᒪᖔᑕ. ᑲᒪᒋᔭᐅᒋᐊᓖᑦ ᓇᓗᓀᕐᑕᐅᑐᐊᕐᐸᑕ ᐯᕆᑦᓯᕕᒻᒥ ᐱᓇᓱᑦᑎᓂᒃ, ᓯᖁᒥᓯᒪᔪᕐᓂᐊᓂᕐᒥᒃ 
ᐱᓇᓱᑦᑎᑕᐅᔪᑦ ᑲᒪᔨᒻᒪᕆᖓᓗ ᖃᕆᑕᐅᔭᒃᑯᑦ ᐊᓪᓚᑖᕋᔭᕐᑐᑦ ᖃᐅᔨᑎᑦᓯᒍᑎᒥᒃ ᑲᒪᒋᔭᐅᕆᐊᓕᒃ ᓱᓇᐅᒻᒪᖔᑦ 
ᖃᐅᔨᑎᑦᓯᒍᑎᒥᒃ. 
 
ᖁᕕᐊᓱᕝᕕᖃᕇᕐᑎᓗᒍ, ᐱᖓᓱᑦ ᐯᕆᑦᓯᕖᑦ ᖁᐊᖑᓚᐅᔪᑦ ᐅᕐᖂᓯᓴᐅᑎᖏᑦ ᐊᑐᕐᖃᔦᕐᑐᕕᓂᐅᑎᓪᓗᒋᑦ 
ᐅᕐᓱᐃᑐᕕᓂᐅᑦᓱᑎᓪᓘᓃᑦ. ᐯᕆᑦᓯᕖᑦ ᐅᑯᐊᖑᓚᐅᔪᑦ ᓇᑦᑐᕋᖅ, ᐱᕈᕐᓭᕕᒃ ᐊᒻᒪᓗ ᐊᒪᐅᑎᒃ. 
 
ᔭᓄᐊᕆ 30 ᐱᓇᓱᐊᕈᓯᖓᓂ, ᓄᑖᒥᒃ ᐊᑑᑎᓚᐅᔪᒍᑦ ᓄᓇᕕᒻᒥ ᐯᕆᑦᓯᕖᑦ ᐃᓕᓐᓂᐊᕈᑎᑦᓴᖏᓐᓂᒃ ᒪᓐᑐᔨᐊᒥ. 60 
ᐯᕆᑦᓯᕕᓐᓂ ᐱᓇᓱᑦᑏᑦ ᐱᓇᓱᖃᑏᓪᓗ ᐁᓯᒪᓚᐅᔪᑦ ᐱᒋᐊᖕᖓᐅᑎᒧᑦ.   
 
ᐱᓇᓱᒐᙯᓐᓇᑎᑦᓯᒋᐊᕐᓂᒥ ᐱᓇᓱᑦᑏᑦ  
 
ᑰᑦᔪᐊᖅ   
ᐱᓇᓱᕝᕕᒥ ᐊᐅᓚᑦᓯᔨ:    ᓕᑎᐊ ᒍᐊᑦ  
ᑮᓇᐅᔭᓕᕆᓂᕐᒥ ᐊᐅᓚᑦᓯᔨ  ᔫᓕ ᑎᑉᕆᔅ 
ᐊᓪᓚᑎᒻᒪᕆᒃ    ᓲᓯ ᒪᓂᖅ 
ᐊᓪᓚᕕᒻᒥ ᐱᓇᓱᑦᑎ   ᓕᓐᑕ ᑯᐊᑕ  
ᑐᓴᐅᒪᖃᑦᑕᐅᑎᓕᕆᓂᖅ   ᐃᓐᓄᓯᒪᖕᖏᑐᖅ 
 
ᐱᑦᔪᔨᒍᑏᑦ ᓄᓇᕕᒻᒥ  
ᑐᑭᒧᐊᑦᑎᓯᔨᒥᒃ ᐃᑲᔪᕐᑎ  ᐃᓐᓄᓯᒪᖕᖏᑐᖅ 
ᐅᖓᕙᒥᐅᓂ ᐊᑕᐅᑦᓯᑰᕐᑎᓯᔨ  ᐊᓓᖕ ᑑᐳ 
ᓄᓇᓕᒻᒥ ᐱᓇᓱᕋᑦᓴᓕᕆᔨ   ᐃᓐᓄᓯᒪᖕᖏᑐᖅ (ᐱᐊᕋᕐᑖᓯᒪᓂᕐᒧᑦ ᕿᑲᕐᑐᖅ)  
ᓄᓇᕕᒻᒥ ᐱᑦᔪᔨᒍᑎᓕᕆᔨ   ᐃᓐᓄᓯᒪᖕᖏᑐᖅ ᐱᓇᓱᒐᖅ ᐊᑕᐅᓯᖅ 
 
ᐱᓇᓱᒐᕐᓂᒃ ᐱᖕᖑᑎᑦᓯᓂᖅ  
ᑐᑭᒧᐊᑦᑎᓯᔨᒥᒃ ᐃᑲᔪᕐᑎ  ᑌᕝ ᒪᒃᒪᓚᓐ 
ᐱᓇᓱᒐᖃᕐᓂᒥ ᐊᔪᖀᒋᐊᕐᑎ  ᐃᓐᓄᓯᒪᖕᖏᑑᒃ ᒪᕐᕉᒃ  
ᓴᓇᓂᕐᒥ ᐊᑕᐅᑦᓯᑰᕐᑎᓯᔨ   ᐃᓐᓄᓯᒪᖕᖏᑐᖅ 
ᓴᓇᔩᑦ ᐱᓇᓱᒐᖃᕐᓂᒥ ᐃᑲᔪᕐᑎ  ᐃᓐᓄᓯᒪᖕᖏᑐᖅ 
ᓴᓇᓂᕐᒥ ᐱᓇᓱᐊᕐᑕᐅᔪᓂᒃ ᐱᓇᓱᑦᑎ ᐃᓐᓄᓯᒪᖕᖏᑐᖅ 
ᐋ ᐊᑕᐅᑦᓯᑰᕐᑎᓯᔨ   ᐃᓐᓄᓯᒪᖕᖏᑐᖅ 
ᐋ ᐱᓇᓱᑦᑎ    ᐃᓐᓄᓯᒪᖕᖏᑑᒃ ᒪᕐᕉᒃ 
 
ᐱᓇᓱᐊᕐᑕᐅᔪᓕᕆᕕᒃ  
ᑐᑭᒧᐊᑦᑎᓯᔨᒥᒃ ᐃᑲᔪᕐᑎ  ᓇᑎᕐᑕ ᔮᐅ  
ᐱᓇᓱᖃᑎᒌᑦᑐᓂᒃ ᓯᕗᓕᕐᑎ  ᐳᑦᔨ ᓵᓐᑕ  
ᐱᓇᓱᐊᕐᑕᐅᔪᓕᕆᔩᑦ ᐁᓇ ᓵᓐᑕ, ᒥᐊᔨ ᐊᕐᓇᑐᐃᓐᓇᖅ, ᓯᑎᕙᓂ ᐊᑯᔅᑕ, ᐊᑕᐅᓯᖅ  

ᐃᓐᓄᓯᒪᖕᖏᑐᖅ 
ᐃᓕᓐᓂᐊᑎᓄᑦ ᐱᓇᓱᐊᕐᑕᐅᔪᓕᕆᔨ  ᓰᓚ ᑯᐊᑕ  
 
ᐯᕆᑦᓯᓕᕆᕕᒃ  
ᑐᑭᒧᐊᑦᑎᓯᔨᒥᒃ ᐃᑲᔪᕐᑎ  ᔫᓕ-ᐋᓐ ᐴᑎ  
ᐯᕆᑦᓯᓂᕐᒥ ᐃᑲᔪᕐᑎ   ᖁᓪᓕᒃ ᓯᕐᖁᐊᓗᒃ, ᔮᓇ ᓕᓐᑳᑦ, ᑲᓵᓐᑐᔭ ᑕᐳᐊ, ᐊᑕᐅᓯᖅ 

ᐃᓐᓄᓯᒪᖕᖏᑐᖅ  
ᐱᓇᓱᐊᕐᑕᐅᔪᓂᒃ ᐊᑕᐅᑦᓯᑰᕐᑎᓯᔨ  ᒪᕇᔅ ᑑᑳᑦ  
 
ᑲᖏᕐᓱᐊᓗᒃᔪᐊᖅ 
ᓄᓇᓕᒻᒥ ᐱᓇᓱᒐᑦᓴᓕᕆᔨ   ᓯᐊᓯ ᐃᑦᑐᖅ-ᓯᑑᒐᑦ ᐊᑕᐅᓯᕐᓗ ᐃᓐᓄᓯᒪᖕᖏᑐᖅ  

ᑕᓯᐅᔭᖅ  
ᓄᓇᓕᒻᒥ ᐱᓇᓱᒐᑦᓴᓕᕆᔨ   ᓘᓰᓇ ᑫᓐ 
 
ᐊᐅᐸᓗᒃ 
ᓄᓇᓕᒻᒥ ᐱᓇᓱᒐᑦᓴᓕᕆᔨ   ᒥᓂ ᐊᑉᐹᖃᑦᑕᖅ (ᕿᑲᕐᑐᖅ)  
ᑲᖏᕐᓱᒃ 
ᓄᓇᓕᒻᒥ ᐱᓇᓱᒐᑦᓴᓕᕆᔨ   ᓕᓯ ᐳᑐᓕᒃ 
 
ᖁᐊᕐᑕᖅ 
ᓄᓇᓕᒻᒥ ᐱᓇᓱᒐᑦᓴᓕᕆᔨ   ᐹᐱ ᐳᑐᓕᒃ 
ᐱᓇᓱᐊᕐᑕᐅᔪᓕᕆᔨ   ᒥᐊᔨ-ᐃᓖᓇ ᐊᕐᓇᑐᖅ  
 
ᑲᖏᕐᓱᔪᐊᖅ 
ᓄᓇᓕᒻᒥ ᐱᓇᓱᒐᑦᓴᓕᕆᔨ   ᐃᑦᑐᖅ ᓴᑭᐊᒐᖅ  
ᐅᔭᕋᓐᓂᐊᓂ ᐱᓇᓱᒐᑦᓴᓕᕆᔨ  ᖃᓕᖑ ᓴᕕᐊᕐᔪᒃ  
 
ᓴᓪᓗᐃᑦ 
ᓄᓇᓕᒻᒥ ᐱᓇᓱᒐᑦᓴᓕᕆᔨ   ᓵᓕ ᓴᕕᐊᕐᔪᒃ, ᐋᔨᐊ ᑳᒧᕋᓐ  
ᑭᐅᔨ     ᐃᓕᓴᐱ ᐅᖃᐅᔭ ᑯᐊᓇᓈᖅ  
 
ᐃᕗᔨᕕᒃ 
ᓄᓇᓕᒻᒥ ᐱᓇᓱᒐᑦᓴᓕᕆᔨ    ᓲᓴᓐ ᒫᑦ 
 
ᐊᑯᓕᕕᒃ  
ᓄᓇᓕᒻᒥ ᐱᓇᓱᒐᑦᓴᓕᕆᔨ   ᑳᓓ ᑐᓗᒐᖅ  
 
ᐳᕕᕐᓂᑐᖅ 
ᓄᓇᓕᒻᒥ ᐱᓇᓱᒐᑦᓴᓕᕆᔨ   ᕓᔫᓚ ᓄᕙᓕᖕᖓᖅ, ᔮᒃᓖᓐ ᐊᒫᒪᑦᑐᐊᖅ  
 
ᐃᓄᒃᔪᐊᒃ 
ᐱᑦᔪᔨᒍᑏᑦ ᓄᓇᕕᒻᒥ 
ᓄᓇᕕᒻᒥ ᐱᑦᔪᔨᓂᕐᓂ ᐱᓇᓱᑦᑎ  ᐃᓐᓄᓯᒪᖕᖏᑐᖅ  
ᑮᓇᐅᔭᕐᑖᕈᑎᓕᕆᓂᕐᒥ ᓯᕗᓕᕐᑎ  ᒥᐊᔨ-ᔪᐁ ᓇᔪᒻᒥᐊᓗᒃ (ᕿᑲᕐᑐᖅ)  
ᓄᓇᕕᒻᒥ ᐱᑦᔪᔨᓂᕐᓂ ᐱᓇᓱᑦᑎ  ᓯᐊᔭ ᐃᓄᒃᐸᒃ  
ᑕᓯᐅᔭᕐᔪᐊᒥ ᐊᑕᐅᑦᓯᑰᕐᑎᓯᔨ  ᔩᓚ ᐃᖃᓗᒃ  
ᐊᓪᓚᑎ     ᐋᓯᕙᒃ ᓇᔪᒻᒥᐊᓗᒃ 
 
ᐱᓇᓱᒐᑦᓴᖑᕐᑐᓕᕆᕕᒃ  
ᓴᓇᔩᑦ ᐱᓇᓱᐊᕐᑕᐅᓂᓕᕆᔨ  ᓇᑕᓕ ᐃᖃᓗᒃ  
ᐋ ᐊᑕᐅᑦᓯᑰᕐᑎᓯᔨ   ᐃᓐᓄᓯᒪᖕᖏᑐᖅ 
ᐋ ᐱᓇᓱᑦᑎ    ᐃᐊᓪᓯ ᖃᓴᓪᓗᐊᖅ, ᓕᓐᓯ ᐋᓇᓈᒃ  
 
ᐱᓇᓱᐊᕐᑕᐅᔪᓕᕆᕕᒃ 
ᐱᓇᓱᐊᕐᑕᐅᔪᓕᕆᔩᒃ   ᓖᓴ ᑯᓗᓛ, ᐊᑕᐅᓯᖅ ᐃᓐᓄᓯᒪᖕᖏᑐᖅ 
 
ᐅᒥᐅᔭᖅ 
ᓄᓇᓕᒻᒥ ᐱᓇᓱᒐᑦᓴᓕᕆᔨ   ᔪᐋᓐ ᓴᐴᔭ ᐃᓄᒃᐸᒃ  
 
ᑰᑦᔪᐊᕌᐱᒃ 
ᓄᓇᓕᒻᒥ ᐱᓇᓱᒐᑦᓴᓕᕆᔨ   ᒥᓂ ᑐᑲᓗᒃ, ᓲᓯ ᑐᓗᒐᖅ  
ᐯᕆᑦᓯᓂᕐᒥ ᐃᐃᑲᔪᕐᑎ   ᔩᓂ ᐊᔮᒍᑕᖅ, ᓕᓯ-ᐋᓐ ᐱᐊᔅᐸᕋ  
 
ᒪᓐᑐᔨᐊ 
ᐱᑐᑦᓯᒪᐅᑎᑎᑦᓯᓂᕐᒥ ᐱᓇᓱᑦᑎ  ᓱᓛᖕᔅ ᓗᐊᓯᐊᓪ  
ᐃᓕᓐᓂᐊᓂᕐᒥ ᓴᐱᓕᖕᖏᓂᕐᒧᑦ ᐱᓇᓱᑦᑎ ᐃᓱᒪ ᐃᓕᐋᔅ ᒧᑲᓇᔅ  



15 
 

 


	ᐱᓇᓱᐊᕐᑕᐅᔪᕕᓂᕐᓂᒃ ᑐᓴᕐᑎᓯᒍᑏᑦ
	ᓄᕕᐱᕆ 2022-ᒥᑦ ᕕᕈᐊᕆ 2023-ᒧᑦ

